ԱՄՓՈՓԱԹԵՐԹ
«ԲՈՒՍԱՍԱՆԻՏԱՐԻԱՅԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ 
ԿԱՏԱՐԵԼՈՒ ՄԱՍԻՆ» ԵՎ «ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԵՎ «ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՊԵՏԱԿԱՆ ՎԵՐԱՀՍԿՈՂՈՒԹՅԱՆ ՄԱՍԻՆ»  ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ 
	1․ ՀՀ առողջապահության նախարարություն
	27․11․2023թ․

	
	ԱԱ/04/27128-2023

	«Բուսասանիտարիայի մասին» օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի  վերաբերյալ դիտողություններ և առաջարկություններ չկան։
	




	2. ՀՀ սննդամթերքի անվտանգության տեսչական մարմին
	29․11․2023

	
	/04.2/15297-2023

	
«Բուսասանիտարիայի մասին» օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի  վերաբերյալ առաջարկում ենք «Բուսասանիտարիայի մասին» Հայաստանի Հանրապետության օրենքի  6-րդ հոդվածի 2-րդ, 7-րդ և 9-րդ մասերում «լիազոր մարմինը» բառերից առաջ լրացնել «քաղաքականություն մշակող» բառերով։
	Չի ընդունվել 
Ներկայացված առաջարկությամբ (այսուհետ՝ Առաջարկություն) տրված իրավակարգավորումը տարբերվում է սույն նախագծի հիմնավորմամբ ներկայացված խնդիրների լուծմանն ուղղված իրավակարգավորումներից, հատկապես, որ հիմնավորված չէ սույն նախագծում Առաջարկությունը ներառելու անհրաժեշտությունն ու հրատապությունը։ Միաժամանակ, ՀՀ վարչապետի աշխատակազմի տեսչական մարմինների աշխատանքների համակարգման գրասենյակի կողմից մշակվել և սահմանված կարգով ներկայումս շրջանառվում է «Սննդամթերքի անվտանգության պետական վերահսկողության մասին» օրենքում փոփոխություններ և լրացումներ կատարելու մասին», «Սննդամթերքի անվտանգության մասին» օրենքում փոփոխություններ և լրացում կատարելու մասին», «Կերի մասին» օրենքում փոփոխություններ և լրացումններ կատարելու մասին», «Բուսասանիտարիայի մասին» օրենքում փոփոխություններ և լրացումներ կատարելու մասին», «Անասնաբուժության մասին» օրենքում փոփոխություններ և լրացում կատարելու մասին», «Պետական տուրքի մասին» օրենքում լրացում կատարելու մասին» օրենքների նախագծերի փաթեթը, որտեղ սահմանված են իրավակարգավորումներ՝ նշված ոլորտներում քաղաքականության մշակման և վերահսկողական գործառույթների տարանջատման վերաբերյալ, իր մեջ  ներառում է նաև Առաջարկությամբ ներկայացված գործառույթների տարանջատումը։


	3․ ՀՀ շրջակա միջավայրի նախարարություն
	01․12․2023թ․

	
	1/16.7/15815-2023

	«Բուսասանիտարիայի մասին» օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի  ՝
1. 2-րդ հոդվածով լրացվող 29-րդ կետում «ազդող նյութ» բառերը փոխարինել  «պեստիցիդի ազդող նյութ» բառերով, հաշվի առնելով, որ հասկացության բացատրությունը վերաբերում է պեստիցիդին,









1. Օրենքի 3-րդ հոդվածի 1-ին մասը լրացնել նոր՝ «ագրոքիմիկատի ազդող նյութ» հասկացությունով՝ հաշվի առնելով Նախագծի 3-րդ հոդվածով խմբագրվող Օրենքի 6-րդ հոդվածի 5-րդ մասի 1-ին կետի «ա.» ենթակետում, ինչպես նաև  Կառավարության 2022 թվականի հուլիսի 21-ի N 1117-Ն որոշման հավելվածի Ձև N 2-ում վերջինիս առկայությունը,

1. հաշվի առնելով, որ Նախագծի 2-րդ հոդվածի «արտադրող» հասկացությունում նշված է «անհատ ձեռնարկատեր» եզրույթը, ուստի առաջարկվում է Նախագծի 3-րդ հոդվածի 1-ին կետում «ֆիզիկական անձի» բառերը փոխարինել «անհատ ձեռնարկատերի» բառերով։

	Չի ընդունվել
Նախագծի 2-րդ հոդվածով լրացվող 29-րդ կետում «ազդող նյութ» հասկացության բնութագիրը լրամշակվել է այն համատեքստով, որ ազդող նյութը վերաբերվում է պեստիցիդին և ագրոքիմիկատին,  ուստի սույն կետում, ինչպես նաև «Բուսասանիտարիայի մասին» Օրենքի ամբողջ տեքստում «ազդող նյութ» բառերը «պեստիցիդի ազդող նյութ» բառերով փոխարինելու անհրաժեշտությունը չկա։ 


Չի ընդունվել
Տես՝ 1-ին կետի մեկնաբանությունը




Ընդունվել է

	4․ ՀՀ վարչապետի աշխատակազմի տեսչական մարմինների համակարգման գրասենյակ
	07․12․2023թ․

	
	/48.56/42110-2023

	Հաշվի առնելով այն հանգամանքը, որ պեստիցիդների և ագրոքիմիկատների գրանցումը թույլտվական գործընթաց է, իսկ այս հարցի վերաբերյալ Գրասենյակը նախկինում բազմիցս արտահատել է իր դիրքորոշումը, առաջարկում եմ Նախագծով պեստիցիդների և ագրոքիմիկատների գրանցման գործառույթը վերապահել Էկոնոմիկայի նախարարությանը։








































Հնարավոր տարընթերցումներից խուսափելու նպատակով Նախագծի 2-րդ հոդվածով լրացվող 30-րդ, 31-րդ և 32-րդ կետերն առաջարկում եմ շարադրել հետևյալ խմբագրությամբ.
«30) արտադրող`  անհատ ձեռնարկատեր կամ իրավաբանական անձ, որն իրականացնում է պեստիցիդների և ագրոքիմիկատների արտադրություն և պատասխանատվություն է կրում իր արտադրանքի վերաբերյալ օրենսդրությամբ սահմանված պահանջների պահպանման համար.
31) արտադրական տարածք՝ արտադրամաս, որտեղ արտադրողի պատվերով և վերջինիս հսկողությամբ և օրենսդրությամբ սահմանված պահանջների պահպանմամբ իրականացվում է պեստիցիդների և ագրոքիմիկատների արտադրություն, իսկ արտադրված արտադրանքի նկատմամբ սեփականության իրավունքը պատկանում են  արտադրողին․
32) առևտրային անվանում` պեստիցիդի կամ ագրոքիմիկատի անվանում, որի ներքո պեստիցիդը կամ ագրոքիմիկատն անցնում է գրանցման փորձաքննություն, գրանցվում, մակնշվում և գովազդվում է և կարող է օգտագործվել բացառապես տվյալ պեստիցիդը կամ ագրոքիմիկատն արտադրողի կողմից՝ նույնատիպ ազդող նյութ պարունակող այլ պեստիցիդներից և ագրոքիմիկատներից տարբերվող դարձնելու նպատակով»:


Նախագծի  3-րդ հոդվածի 1-ի մասից առաջարկում եմ հանել «փաստացի հասցե» բառերը, հիմք ընդունելով այն հանգամանքը, որ պարզ չէ՝ ի՞նչ է ենթադրում այն, ինչո՞վ է տարբերվում իրավաբանական հասցեից, ի՞նչ նպատակներ է հետապնդում նման պահանջի նախատեսումը:












Միաժամանակ՝ առաջարկում եմ դիտարկել նաև Նախագծի 4-րդ հոդվածով «Բուսասանիտարիայի մասին» օրենքը (այսուհետ՝ Օրենք) Հայաստանի Հանրապետությունում պեստիցիդների և ագրոքիմիկատներ արտադրողի, ներմուծողի, փոխադրողի և իրացնողի պարտականությունները վերտառությամբ 12.1-րդ հոդվածով  լրացնելու նպատակահարմարության հարցը, հիմք ընդունելով այն հանգամանքը, որ դրանով սահմանված իրավակարգավորումներն արդեն իսկ նախատեսված են Օրենքի այլ դրույթներով, օրինակ՝ Նախագծի 4-րդ հոդվածի 1-ին մասի 1-ին կետի (պեստիցիդների և ագրոքիմիկատներ արտադրողը պարտավոր է ապահովել պեստիցիդների կամ ագրոքիմիկատների արտադրությունը՝ Հայաստանի Հանրապետության վավերացրած միջազգային պայմանագրերով, Հայաստանի Հանրապետության օրենսդրությամբ և նորմատիվ իրավական այլ ակտերով սահմանված պահանջներին համապատասխան), 2-րդ մասի 1-ին կետի (Հայաստանի Հանրապետությունում պեստիցիդներ կամ ագրոքիմիկատներ ներմուծող իրավաբանական անձինք և անհատ ձեռնարկատերերը պարտավոր են ապահովել պեստիցիդների և ագրոքիմիկատների ներմուծման գործընթացը Հայաստանի Հանրապետության օրենսդրությամբ և նորմատիվ իրավական այլ ակտերով սահմանված պահանջներին համապատասխան) և 3-րդ մասով սահմանվող իրավակարգավորումներն (Հայաստանի Հանրապետությունում իրավաբանական անձինք կամ անհատ ձեռնարկատերերը պարտավոր են փոխադրել և իրացնել միայն Հայաստանի Հանրապետությունում գրանցված պեստիցիդներ և ագրոքիմիկատներ՝ Հայաստանի Հանրապետության օրենսդրությամբ և նորմատիվ իրավական այլ ակտերով սահմանված պահանջներին համապատասխան) առկա են Օրենքի 7-րդ հոդվածում, այն է՝ ներմուծման և շրջանառության փուլերում պեստիցիդները և ագրոքիմիկատները պետք է բավարարեն Հայաստանի Հանրապետության օրենսդրությամբ սահմանված պահանջները, ինչպես նաև արգելվում է ներմուծել, արտադրել, իրացնել և օգտագործել Հայաստանի Հանրապետությունում չգրանցված պեստիցիդներ և ագրոքիմիկատներ: 


Բացի այդ, հիմք ընդունելով Օրենքի 6-րդ հոդվածի 5-րդ մասի 3-րդ կետի դրույթի կիրառման վերաբերյալ Էկոնոմիկայի նախարարության և Սննդամթերքի անվտանգության տեսչական մարմնի համատեղ պաշտոնական պարզաբանմամբ առաջացած խնդրի կարգավորման նպատակով կազմակերպված քննարկումների արդյունքները՝ առաջարկում եմ Նախագծի 3-րդ հոդվածի 5-րդ մասից հանել «դրանք այն երկրում գրանցված լինելու դեպքում»  բառերը։ 
















Հաշվի առնելով գործնականում պեստիցիդների և ագրոքիմիկատների թունաբանահիգիենիկ գնահատման կապակցությամբ առաջացած խնդիրները՝ առաջարկում եմ Նախագծով Օրենքում կատարել լրացում առ այն, որ պեստիցիդների և ագրոքիմիկատների թունաբանահիգիենիկ գնահատումն իրականացվելու է միայն Հայաստանի Հանրապետությունում հավատարմագրված լաբորատորիաների կողմից: 




















Միաժամանակ, հարկ է նկատի ունենալ նաև, որ հաճախ պեստիցիդներ կամ ագրոքիմիկատներ արտադրող ընկերությունների արտադրանքը ստուգվում և գրանցվում է այնպիսի հեղինակավոր և մասնագիտացված միջազգային ինստիտուտների կողմից, որոնց դեպքում ներպետական գործող բարդ ընթացակարգերով պեստիցիդների կամ ագրոքիմիկատների «կրկնակի ստուգման» արդյունքով դրանց գրանցումը նպատակահարմար և արդյունավետ վարչական գործիք չէ։ Ուստի, հաշվի առնելով նաև այս կապակցությամբ դեղերի շրջանառության ոլորտում առկա հաջողված փորձը՝ առաջարկում եմ նախատեսել իրավական մեխանիզմներ, ըստ որոնց՝ Հայաստանի Հանրապետության կառավարության որոշմամբ սահմանված միջազգային մասնագիտական կազմակերպություններում կամ այդ կազմակերպությունների անդամ երկրում գրանցված պեստիցիդներն ու ագրոքիմիկատները Հայաստանի Հանրապետությունում գրանցվելու են պարզեցված ընթացակարգով։
	Չի ընդունվել
Ներկայացված առաջարկությամբ (այսուհետ՝ Առաջարկություն) տրված իրավակարգավորումը տարբերվում է սույն նախագծի հիմնավորմամբ ներկայացված խնդիրների լուծմանն ուղղված իրավակարգավորումներից։ Բացի այդ, ՀՀ վարչապետի աշխատակազմի տեսչական մարմինների աշխատանքների համակարգման գրասենյակի կողմից մշակվել և սահմանված կարգով ներկայումս շրջանառվում է «Սննդամթերքի անվտանգության պետական վերահսկողության մասին» օրենքում փոփոխություններ և լրացումներ կատարելու մասին», «Սննդամթերքի անվտանգության մասին» օրենքում փոփոխություններ և լրացում կատարելու մասին», «Կերի մասին» օրենքում փոփոխություններ և լրացումններ կատարելու մասին», «Բուսասանիտարիայի մասին» օրենքում փոփոխություններ և լրացումներ կատարելու մասին», «Անասնաբուժության մասին» օրենքում փոփոխություններ և լրացում կատարելու մասին», «Պետական տուրքի մասին» օրենքում լրացում կատարելու մասին» օրենքների նախագծերի փաթեթը, որտեղ սահմանված են իրավակարգավորումներ՝ նշված ոլորտներում քաղաքականության մշակման և վերահսկողական գործառույթների տարանջատման վերաբերյալ, այն իր մեջ  ներառում է նաև Առաջարկությամբ ներկայացված գործառույթների տարանջատումը, և տվյալ նախագծերի փաթեթի սահմանված կարգով հաստատվելուց և ուժի մեջ մտնելուց հետո պեստիցիդների և ագրոքիմիկատների գրանցման գործառույթը ևս, ի թիվս մի շարք այլ գործառույթների՝ կվերապահվի ՀՀ էկոնոմիկայի նախարարությանը։

Ընդունվել է մասամբ
«Արտադրող» հասկացության բովանդակային նկարագիրը ամբողջական և հասկանալի լինելու համար անհրաժեշտ է նշել դրա ապրանքային նշանի և արտադրանքի գովազդի, վաճառքի կամ որևէ այլ կերպ իրացման իրավունքի առկայության փաստը։
«Առևտրային անվանում» հասկացության բովանդակային նկարագրում նպատակահարմար չէ կիրառել «կարող է օգտագործվել» արտահայտությունը, քանի որ առևտրային անվանումը միանշանակ օգտագործվում է տվյալ պեստիցիդը կամ ագրոքիմիկատը նույնատիպ ազդող նյութ պարունակող այլ պեստիցիդներից և ագրոքիմիկատներից տարբերվող դարձնելու նպատակով։

Չի ընդունվել
«Փաստացի հասցե» բառերը մատնանշում են այն պետությունը, այն տարածաշրջանն ու կոնկրետ հասցեն, որտեղ որ իրականացվել է տվյալ պեստիցիդի կամ ագրոքիմիկատի արտադրությունը, քանի որ շատ դեպքերում փաստացի հասցեն տարբերվում է արտադրողի իրավաբանական հասցեից և դրանք ՀՀ-ում գրանցելու/ներմուծելու փուլում կարող է առաջացնել տարընկալում՝ գրանցվող կամ ներմուծվող պեստիցիդների և ագրոքիմիկատների  տվյալ արտադրողին պատկանելիության հարցում։

Չի ընդունվել
Նախագծում Հայաստանի Հանրապետությունում պեստիցիդների և ագրոքիմիկատներ արտադրողի, ներմուծողի, փոխադրողի և իրացնողի պարտականությունները վերտառությամբ 12․1 հոդվածի լրացումը նպատակահարմար է, քանի որ տվյալ հոդվածը նախատեսված է պեստիցիդների և ագրոքիմիկատների արտադրողի, ներմուծողի, փոխադրողի և իրացնողի պարտականությունները հստակ սահմանելու համար։ Օրենքի 7-րդ հոդվածը սահմանում է ՀՀ ներմուծվող պեստիցիդներին և ագրոքիմիկատներին ներկայացվող պահանջներ, իսկ նախագծով նախատեսված 12․1 հոդվածում, հաշվի առնելով նաև Օրենքի 7-րդ հոդվածի պահանջները, հստակ նախատեսվում են արտադրողի, ներմուծողի, փոխադրողի և իրացնողի  պարտականություններ, որոնց թվում կան և այնպիսիք, որոնք բացակայում են Օրենքի տեքստում։



Չի ընդունվել
Նախագծի 3-րդ հոդվածի 5-րդ մասը սահմանվել է՝ հիմք ընդունելով Օրենքի 6-րդ հոդվածի 5-րդ մասի 3-րդ կետի դրույթի կիրառման վերաբերյալ Էկոնոմիկայի նախարարության և Սննդամթերքի անվտանգության տեսչական մարմնի համատեղ պաշտոնական պարզաբանմամբ առաջացած խնդրի կարգավորման նպատակով կազմակերպված քննարկումների արդյունքները, որը ենթադրում է, որ օտարերկրյա պետություններում արտադրված պեստիցիդների և ագրոքիմիկատների պետական գրանցման համար գրանցող երկրի, գրանցման տարեթվի և համարի վերաբերյալ տեղեկատվությունը/ փաստաթղթերը ներկայացվում են միայն դրանք այլ երկրում գրանցված լինելու դեպքում։

Չի ընդունվել
Առաջարկությունն աշխատանքային կարգով քննարկելով ՀՀ առողջապահության նախարարության մասնագետների հետ, ինչպես նաև հաշվի առնելով ՀՀ առողջապահության նախարարության կողմից պաշտոնական գրությամբ ստացված պարզաբանումն առ այն, որ ՀՀ ԱՆ «Ակադեմիկոս Ս. Ավդալբեկյանի անվան առողջապահության ազգային ինստիտուտ» ՓԲԸ-ի կողմից հայտատուին տրվող թունաբանահիգիենիկ բնութագիրը տրամադրվում է հայտատուին՝ վերջինիս կողմից ներկայացված փաստաթղթերի լրափաթեթի հիման վրա, ինչպես նաև հաշվի առնելով ներկայումս հանրապետությունում առկա լաբորատորիաների կողմից պեստիցիդների և ագրոքիմիկատների մուտագեն, տերատոգեն և այլ հատկություններ որոշելու անհնարինությունը, ապա առաջարկությսմբ տրված իրավակարգավորումը սահմանելը ներկայումս նպատակահարմար չէ։

Ընդունվել է մասամբ
Առաջարկությունը հաշվի կառնվի հետագա օրենսդրական բարեփոխումներ կատարելիս՝ բուսասանիտարիայի ոլորտում ավելի առարկայական և բազմապրոֆիլ ուսումնասիրություններ կատարելուց հետո։ Հարկ է նշել, որ սույն նախագծի 3-րդ հոդվածի 4-րդ մասի և 4-րդ հոդվածի 3-րդ մասի սահմանումը կարելի է դիտարկել նշված առաջարկության համատեքստում։

	5․ ՀՀ արդարադատության նախարարություն
	04․01․2024թ․

	
	/27.3/131-2024

	1. ««Բուսասանիտարիայի մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) 1-ին հոդվածի համարակալումն անհրաժեշտ է վերանայել, մասնավորապես՝ «1.», «2.», «3.», «4.» թվերը փոխարինել «1)», «2)», «3)», «4)» թվերով: Բացի այդ, համապատասխան փոփոխություններ անհրաժեշտ է կատարել նաև Նախագծի մյուս հոդվածներում:
1. Նախագծի 1-ին հոդվածի 2-րդ ենթակետի «արտադրանք», իսկ 3-րդ ենթակետի «միջոց» բառից հետո անհրաժեշտ է լրացնել «,» կետադրական նշանը: Բացի այդ, Նախագծի 1-ին հոդվածի 2-րդ ենթակետով նախատեսված փոփոխության արդյունքում անհրաժեշտ կլինի «Բուսասանիտարիայի մասին» օրենքի (այսուհետ՝ Օրենք) 3-րդ հոդվածի 1-ին մասի «կարգավորվող առարկա» բառերից հետո լրացնել «՝» կետադրական նշանը:
1. Նախագծի 2-րդ հոդվածով նախատեսված լրացման արդյունքում անհրաժեշտություն կառաջանա Օրենքի 3-րդ հոդվածի 1-ին մասի 28-րդ կետի «:» կետադրական նշանը փոխարինել «.» կետադրական նշանով: Բացի այդ, նշված հոդվածով լրացվող «արտադրական տարածք» հասկացության մեջ վերանայման կարիք ունի «արտադրամաս/ տարածք» ձևակերպումը՝ պարզ չէ, թե ինչ է իրենից ենթադրում նշված եզրույթները «/» նշանով տարանջատելը: Միաժամանակ հարկ է նկատի ունենալ, որ Նախագծի հիմնավորման համաձայն՝ (…) սույն իրավական ակտով սահմանվել են «արտադրող» և «արտադրական հարթակ» հասկացությունների մեկնաբանությունները, ինչպես նաև հստակեցվել են դրանց վերաբերյալ տեղեկատվության ներկայացման մանրամասները։ (…): Մինչդեռ հարկ է նկատի ունենալ, որ Նախագծով նախատեսվել է «արտադրական տարածք» հասկացությունը: Նշվածը հիմք ընդունելով՝ անհրաժեշտ է Նախագիծը և հիմնավորումը համապատասխանեցնել միմյանց:
1. Նախագծի 3-րդ հոդվածի 1-ին մասի 2-րդ կետում անհրաժեշտ է հստակեցնել, թե Օրենքի 6-րդ հոդվածի 5-րդ մասի 1-ին կետի «գ», «զ», «է», «ը», «թ» պարբերությունների որ բառերից հետո է նախատեսվում կատարել լրացումը: Բացի այդ, նույն կետի «ենթակետերը» բառն անհրաժեշտ է փոխարինել «պարբերությունները» բառով:
1. Նախագծի 3-րդ հոդվածի 1-ին մասի 2-րդ, 4-րդ և 5-րդ կետերում անհրաժեշտ է հստակեցնել, որ լրացումը նախատեսվում է կատարել Օրենքի 6-րդ հոդվածի 5-րդ մասում, իսկ փոփոխությունները Օրենքի 6-րդ հոդվածի 5-րդ մասի 2-րդ և 3-րդ կետերում:
1. Նախագծի 4-րդ հոդվածով նոր լրացվող 12.1-ին հոդվածի 2-րդ և 3-րդ մասերում անհատ ձեռնարկատերերի վերաբերյալ կարգավորումներն ունեն վերանայման կարիք, քանի որ Օրենքում կարգավորումները վերաբերում են իրավաբանական անձանց և ֆիզիկական անձանց:
1. Նախագծի 5-րդ հոդվածի վերնագիրը բացակայում է, ուստի անհրաժեշտ է լրացնել «Եզրափակիչ մաս և անցումային դրույթ» բառերը, ինչպես նաև հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 2-րդ մասը, համաձայն որի՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը՝ անհրաժեշտ է վերանայել Նախագծի ուժի մեջ մտնելու ժամկետը՝ նկատի ունենալով Նախագծի 4-րդ հոդվածով նախատեսված կարգավորումները:
	Ընդունվել է  




Ընդունվել է





Ընդունվել է











Ընդունվել է




Ընդունվել է



Ընդունվել է




Ընդունվել է
                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                    

	6․ ՀՀ վարչապետի աշխատակազմի տեսչական մարմինների համակարգման գրասենյակ
	02/16.20/5434-2024

	
	14․02․2024թ․

	Քննության առնելով «Բուսասանիտարիայի մասին» օրենքում փոփոխություններ և լրացումներ կատարելու մասին» օրենքի նախագիծը (այսուհետ՝ Նախագիծ)` կարևորում եմ, որ վերջերս Էկոնոմիկայի նախարարությունում Էկոնոմիկայի փոխնախարարի մասնակցությամբ տեղի ունեցած աշխատանքային հանդիպման ժամանակ ստորև ներկայացվող 1-ին և 2-րդ դիտարկումները քննարկվել էին, և պայմանավորվածություն էր ձեռք բերվել դրանց տրամաբանությանը համապատասխան լրամշակելու Նախագիծը։  Այնուամենայնիվ, Նախագիծը դրանց համապատասխան չի լրամշակվել, ուստի պնդում եմ նախկինում ներկայացրած դիրքորոշումը․
1․ Հայտնում եմ, որ հաճախ պեստիցիդներ կամ ագրոքիմիկատներ արտադրող ընկերությունների արտադրանքը ստուգվում և գրանցվում է այնպիսի հեղինակավոր և մասնագիտացված միջազգային ինստիտուտների կողմից, որոնց դեպքում ներպետական գործող բարդ ընթացակարգերով պեստիցիդների կամ ագրոքիմիկատների «կրկնակի ստուգման» արդյունքով դրանց գրանցումը նպատակահարմար և արդյունավետ վարչական գործիք չէ։ Ուստի, հաշվի առնելով նաև այս կապակցությամբ դեղերի շրջանառության ոլորտում առկա հաջողված փորձը՝ առաջարկում եմ նախատեսել իրավական մեխանիզմներ, ըստ որոնց՝ Հայաստանի Հանրապետության կառավարության որոշմամբ սահմանված միջազգային մասնագիտական կազմակերպություններում կամ այդ կազմակերպությունների անդամ երկրում գրանցված պեստիցիդներն ու ագրոքիմիկատները Հայաստանի Հանրապետությունում գրանցվելու են պարզեցված ընթացակարգով։

2․ Հաշվի առնելով գործնականում պեստիցիդների և ագրոքիմիկատների թունաբանահիգիենիկ գնահատման կապակցությամբ առաջացած խնդիրները՝ առաջարկում եմ Նախագծով Օրենքում կատարել լրացում առ այն, որ պեստիցիդների և ագրոքիմիկատների թունաբանահիգիենիկ գնահատումն իրականացվելու է միայն Հայաստանի Հանրապետությունում հավատարմագրված լաբորատորիաների կողմից: Միաժամանակ, հաշվի առնելով ամփոփաթերթում ներկայացված դիտարկումն առ այն, որ ՀՀ-ում նման կարողություններ ունեցող լաբորատորատորիաներ չկան, առաջարկում ենք որպես այլընտրանքային տարերակ դիտարկել թունաբանահիգիենիկ գնահատումն այլ պետության հավատարմագրված լաբորատորիաների կողմից իրականացնելու իրավական հնարավորություն նախատեսելու տարբերակը։

3․ Հաշվի առնելով այն հանգամանքը, որ պեստիցիդների և ագրոքիմիկատների գրանցումը թույլատվական գործընթաց է, իսկ այս հարցի վերաբերյալ Գրասենյակը նախկինում բազմիցս արտահայտել է իր դիրքորոշումը, առաջարկում եմ Նախագծով պեստիցիդների և ագրոքիմիկատների գրանցման գործառույթը վերապահել Էկոնոմիկայի նախարարությանը։








































4․ Հնարավոր տարընթերցումներից խուսափելու նպատակով Նախագծի 2-րդ հոդվածով լրացվող 31-րդ կետն առաջարկում եմ շարադրել հետևյալ խմբագրությամբ.
«31) արտադրական տարածք՝ արտադրամաս, որտեղ արտադրողի պատվերով և վերջինիս հսկողությամբ և օրենսդրությամբ սահմանված պահանջների պահպանմամբ իրականացվում է պեստիցիդների և ագրոքիմիկատների արտադրություն, իսկ արտադրված արտադրանքի նկատմամբ սեփականության իրավունքը պատկանում են  արտադրողին․»:





5․ Նախագծի  3-րդ հոդվածի 1-ի մասից առաջարկում եմ հանել «փաստացի հասցե» բառերը, հիմք ընդունելով այն հանգամանքը, որ պարզ չէ՝ ի՞նչ է ենթադրում այն, ինչո՞վ է տարբերվում իրավաբանական հասցեից, ավելին, գործող քաղաքացիական օրենսդրությամբ այս ձևակերպումը նախատեսված չէ։

6․ Միաժամանակ՝ առաջարկում եմ դիտարկել նաև Նախագծի 4-րդ հոդվածով «Բուսասանիտարիայի մասին» օրենքը (այսուհետ՝ Օրենք) Հայաստանի Հանրապետությունում պեստիցիդների և ագրոքիմիկատներ արտադրողի, ներմուծողի, փոխադրողի և իրացնողի պարտականությունները վերտառությամբ 12.1-րդ հոդվածով  լրացնելու նպատակահարմարության հարցը, հիմք ընդունելով այն հանգամանքը, որ դրանով սահմանված իրավակարգավորումներն արդեն իսկ նախատեսված են Օրենքի այլ դրույթներով, օրինակ՝ Նախագծի 4-րդ հոդվածի 1-ին մասի 1-ին կետի (պեստիցիդների և ագրոքիմիկատներ արտադրողը պարտավոր է ապահովել պեստիցիդների կամ ագրոքիմիկատների արտադրությունը՝ Հայաստանի Հանրապետության վավերացրած միջազգային պայմանագրերով, Հայաստանի Հանրապետության օրենսդրությամբ և նորմատիվ իրավական այլ ակտերով սահմանված պահանջներին համապատասխան), 2-րդ մասի 1-ին կետի (Հայաստանի Հանրապետությունում պեստիցիդներ կամ ագրոքիմիկատներ ներմուծող իրավաբանական անձինք և անհատ ձեռնարկատերերը պարտավոր են ապահովել պեստիցիդների և ագրոքիմիկատների ներմուծման գործընթացը Հայաստանի Հանրապետության օրենսդրությամբ և նորմատիվ իրավական այլ ակտերով սահմանված պահանջներին համապատասխան) և 3-րդ մասով սահմանվող իրավակարգավորումներն (Հայաստանի Հանրապետությունում իրավաբանական անձինք կամ անհատ ձեռնարկատերերը պարտավոր են փոխադրել և իրացնել միայն Հայաստանի Հանրապետությունում գրանցված պեստիցիդներ և ագրոքիմիկատներ՝ Հայաստանի Հանրապետության օրենսդրությամբ և նորմատիվ իրավական այլ ակտերով սահմանված պահանջներին համապատասխան) առկա են Օրենքի 7-րդ հոդվածում, այն է՝ ներմուծման և շրջանառության փուլերում պեստիցիդները և ագրոքիմիկատները պետք է բավարարեն Հայաստանի Հանրապետության օրենսդրությամբ սահմանված պահանջները, ինչպես նաև արգելվում է ներմուծել, արտադրել, իրացնել և օգտագործել Հայաստանի Հանրապետությունում չգրանցված պեստիցիդներ և ագրոքիմիկատներ: 
7․ Բացի այդ, հիմք ընդունելով Օրենքի 6-րդ հոդվածի 5-րդ մասի 3-րդ կետի դրույթի կիրառման վերաբերյալ Էկոնոմիկայի նախարարության և Սննդամթերքի անվտանգության տեսչական մարմնի համատեղ պաշտոնական պարզաբանմամբ առաջացած խնդրի կարգավորման նպատակով կազմակերպված քննարկումների արդյունքները՝ առաջարկում եմ Նախագծի 3-րդ հոդվածի 5-րդ մասից հանել «դրանք այն երկրում գրանցված լինելու դեպքում»  բառերը։ Ինչ վերաբերում է այն դեպքերին, երբ ներմուծող պետությունում հնարավոր է, որ գրացման պահանջ չլինի, առաջարկում ենք հստակեցնել, որ կարգավորումը վերաբերում է բացառապես այդ դեպքերին։
	







Ընդունվել է












Ընդունվել է










Չի ընդունվել
Ներկայացված առաջարկությամբ (այսուհետ՝ Առաջարկություն) տրված իրավակարգավորումը տարբերվում է սույն նախագծի հիմնավորմամբ ներկայացված խնդիրների լուծմանն ուղղված իրավակարգավորումներից։ Բացի այդ, ՀՀ վարչապետի աշխատակազմի տեսչական մարմինների աշխատանքների համակարգման գրասենյակի կողմից մշակվել և սահմանված կարգով ներկայումս շրջանառվում է «Սննդամթերքի անվտանգության պետական վերահսկողության մասին» օրենքում փոփոխություններ և լրացումներ կատարելու մասին», «Սննդամթերքի անվտանգության մասին» օրենքում փոփոխություններ և լրացում կատարելու մասին», «Կերի մասին» օրենքում փոփոխություններ և լրացումններ կատարելու մասին», «Բուսասանիտարիայի մասին» օրենքում փոփոխություններ և լրացումներ կատարելու մասին», «Անասնաբուժության մասին» օրենքում փոփոխություններ և լրացում կատարելու մասին», «Պետական տուրքի մասին» օրենքում լրացում կատարելու մասին» օրենքների նախագծերի փաթեթը, որտեղ սահմանված են իրավակարգավորումներ՝ նշված ոլորտներում քաղաքականության մշակման և վերահսկողական գործառույթների տարանջատման վերաբերյալ, այն իր մեջ  ներառում է նաև Առաջարկությամբ ներկայացված գործառույթների տարանջատումը, և տվյալ նախագծերի փաթեթի սահմանված կարգով հաստատվելուց և ուժի մեջ մտնելուց հետո պեստիցիդների և ագրոքիմիկատների գրանցման գործառույթը ևս, ի թիվս մի շարք այլ գործառույթների՝ կվերապահվի ՀՀ էկոնոմիկայի նախարարությանը։

Ընդունվել է մասամբ
Խմբագրվել է՝ հաշվի առնելով 12․02․2024թ․ Ազգային ժողովի տարածքային կառավարման, տեղական ինքնակառավարման, գյուղատնտեսության և շրջակա միջավայրի պահպանության հարցերի մշտական հանձնաժողովի նախագահ Վահե Ղալումյանի հետ կայացած համատեղ քննարկման արդյունքները


Ընդունվել է




Ընդունվել է 

























Ընդունվել է


	
7․ ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ

	02/16.20/5434-2024

	
	14․02․2024թ․

	     1. Նախագծի 1-ին հոդվածով խմբագրվող՝ օրենքի 3-րդ հոդվածի 1-ին մասի 15-րդ կետից բխում է, որ բույսերը և բուսական արտադրանքը այլևս չեն դիտարկվում որպես կարգավորվող առարկա, ինչը հակասում է «Բուսասանիտարիայի մասին» ՀՀ օրենքի 1-ին հոդվածին, որի համաձայն՝ նշված օրենքը (…) ամրագրում է պարտադիր բուսասանիտարական պահանջները և բույսերի, բուսական արտադրանքի և այլ կարգավորվող առարկաների աճեցման, պահպանման, փոխադրման կամ շուկայահանման գործընթացում բուսասանիտարական հիմնական սկզբունքները։ Հետևաբար՝ նախագծի նշված դրույթները վերանայման և համապատասխանեցման կարիք ունեն։
     2. Նախագծի 2-րդ հոդվածով լրացվող՝ օրենքի 3-րդ հոդվածի 1-ին մասի 31-րդ կետը արտադրական տարածքը սահմանում է որպես արտադրողին սեփականության իրավունքով չպատկանող արտադրամաս, որտեղ արտադրողի պատվերով և վերջինիս հսկողության ներքո իրականացվում է ապրանքների տեխնիկական արտադրություն, իսկ արտադրված ապրանքի գովազդի, վաճառքի կամ որևէ այլ կերպ իրացման իրավունքը և սահմանված անվտանգության պահանջներին համապատասխանության համար պատասխանատվությունը կրում է արտադրողը։
     Լրացուցիչ հիմնավորման կարիք ունի այն հարցը, թե ինչու է նախագծի նշված դրույթով արտադրողին, ըստ էության, արգելվում լինել արտադրական տարածքի սեփականատեր։ Հիմնավորման բացակայության պայմաններում անհնար է գնահատել նշված սահմանափակման իրավաչափությունը։
     








3. Նախագծի 3-րդ հոդվածի 1-ին մասով խմբագրվող՝ օրենքի 6-րդ հոդվածի 5-րդ մասի 1-ին կետի ա. ենթակետի համաձայն՝ ՀՀ-ում և օտարերկրյա պետություններում արտադրված և փորձարկված պեստիցիդների և ագրոքիմիկատների դեպքում գրանցման մասին եզրակացություն տալու համար պահանջվող փաստաթղթերից են արտադրողի անվանումը, հասցեն (իրավաբանական անձի դեպքում՝ իրավաբանական հասցեն կամ երկիրը, փաստացի հասցեն(ները) կամ երկիրը(ները) և (կամ) արտադրական տարածքը(ները) գտնվելու երկիրը, ֆիզիկական անձի դեպքում՝ անուն, ազգանուն, հայրանուն, հաշվառման հասցե, փաստացի հասցե(ներ) կամ երկիրը(ները) և (կամ) արտադրական տարածքը(ները) գտնվելու երկիրը:
     Նախագծի նշված դրույթից պարզ չէ՝ ինչ են իրենցից ենթադրում իրավաբանական հասցե և իրավաբանական անձի փաստացի հասցե տերմինները։ Եվ (կամ) շաղկապի կիրառության պայմաններում անհասկանալի է՝ արդյո՞ք արտադրական տարածքի և դրա գտնվելու վայրի վերաբերյալ տեղեկատվության ներկայացումը պարտադիր է։ Նշված շաղկապի կիրառումը չի բխում նաև «Նորմատիվ իրավական ակտերի մասին» ՀՀ օրենքի 16-րդ հոդվածից։ Հետևաբար գտնում ենք, որ նախագիծը նշված դիտարկումների համատեքստում վերանայման և հստակեցման կարիք ունի։






 
    4. Նախագծի 5-րդ հոդվածով լրացվող՝ օրենքի 12.1-ին հոդվածի 1-ին և 2-րդ մասերի 1-ին կետերով և 3-րդ մասով ամրագրված են ՀՀ վավերացրած միջազգային պայմանագրերով, ՀՀ օրենսդրությամբ և նորմատիվ իրավական այլ ակտերով սահմանված պահանջների պահպանման վերաբերյալ դրույթներ։ Հաշվի առնելով, որ նշված դրույթների ամրագրումը, ըստ էության, չունի իրավակարգավորիչ նշանակություն՝ գտնում ենք, նախագծում դրանց ամրագրման անհրաժեշտությունը բացակայում է։

	Ընդունվել է








Ընդունվել է
«Արտադրական տարածք» հասկացությունը սահմանվում է այն տրամաբանությամբ, որ արտադրամասը կարող է պատկանել կամ չպատկանել արտադրողին, և հետևաբար, արտադրությունը իրականացվում է կամ արտադրողի կողմից անմիջապես կամ էլ նրա պատվերով և հսկողությամբ։ Խմբագրվել է, հաշվի առնելով նաև 12․02․2024թ․ Ազգային ժողովի տարածքային կառավարման, տեղական ինքնակառավարման, գյուղատնտեսության և 
շրջակա միջավայրի պահպանության 
հարցերի մշտական հանձնաժողովի
նախագահ պարոն Վահե Ղալումյանի հետ կայացած համատեղ քննարկման արդյունքները

Ընդունվել է մասամբ
Գործնականում արտադրողի իրավաբանական հասցեն և արտադրական տարածքի հասցեն (երկրները) կարող են և տարբեր լինել, ուստի սահմանվել է դրույթի տվյալ փոփոխությունը, որպեսզի արտադրանքը ՀՀ-ում գրանցվելուց հետո հետագա ներմուծման փուլում խնդիրներ չառաջանան, այսինքն արտադրանքը պետք է գրանցվի իր իրավաբանական հասցեի և հնարավոր բոլոր արտադրական տարածքների հասցեների մասին տվյալներով, արտադրողի մասին տեղեկատվությունը ավելի ամբողջական դարձնելու նպատակով և հետագայում ներմուծման փուլում արտադրանքը որևէ երկրից ներմուծելու դեպքում, նույնիսկ եթե տվյալ երկրում չի գտնվում նրա իրավաբանական հասցեն, ապա ունենում ենք տեղեկատվություն, որ այդ երկրի տվյալ արտադրամասը նույնպես պատկանում է սույն արտադրողին։

Ընդունվել է 


	8․ ՀՀ վարչապետի աշխատակազմի տեսչական մարմինների համակարգման գրասենյակ
	02/16.20/12940-2024

	
	09․04․2024թ․

	Քննության առնելով «Բուսասանիտարիայի մասին» օրենքում փոփոխություններ և լրացումներ կատարելու մասին» օրենքի նախագիծը (այսուհետ՝ Նախագիծ) հայտնում եմ հետևյալը. 
1․ Նախագծի 3-րդ հոդվածով Օրենքի 5-րդ հոդվածի 1-ին մասում լրացվող 8․2-րդ կետի համաձայն՝ Կառավարությունը սահմանելու է Հայաստանի Հանրապետությունում գրանցման համար թույլատրվող օտարերկրյա պետություններում արտադրված և գրանցման ոչ ենթակա պեստիցիդների և ագրոքիմիկատների ցանկը։ Հայտնում եմ, որ մեջբերված ձևակերպումն ինքնին խրթին է, քանի որ նախ նշվում է գրացման համար թույլատրելու, ապա՝ գրանցման ոչ ենթակա լինելու մասին։ Ուստի առաջարկում եմ քննարկվող կարգավորումով սահմանել, որ Կառավարությունը սահմանելու է պարզեցված ընթացակարգով գրանցման ենթակա պեստիցիդների և ագրոքիմիկատների ցանկը, իսկ պեստիցիդների և ագրոքիմիկատների գրանցումը կարգավորող Օրենքի 6-րդ հոդվածում սահմանել, որ այդ ցանկով սահմանված պեստիցիդների և ագրոքիմիկատների գրանցումն իրականացվելու է զուտ փաստաթղթային համադրման արդյունքով:













2․ Նախագծի 4-րդ հոդվածով Օրենքի 6-րդ հոդվածի նոր խմբագրությամբ շարադրվող 1-ին մասի համաձայն՝ Հայաստանի Հանրապետություն ներմուծվող, Հայաստանի Հանրապետությունում արտադրվող և շրջանառվող պեստիցիդները և ագրոքիմիկատները պարտադիր ենթակա են պետական գրանցման,  բացառությամբ սույն օրենքով սահմանված հրատապ կամ հատուկ դեպքում քաղաքականություն մշակող լիազոր մարմնի կողմից ընդունվող իրավական ակտի հիման վրա ներմուծված պեստիցիդների և ագրոքիմիկատների:  Միևնույն ժամանակ, Նախագծի 3-րդ հոդվածով առաջարկվում է Օրենքի 5-րդ հոդվածի 1-ին մասը լրացնել հետևյալ բովանդակությամբ 8․2-րդ կետով առ այն, որ ՀՀ կառավարությանը տրվում է լիազորություն սահմանել Հայաստանի Հանրապետությունում գրանցման համար թույլատրվող օտարերկրյա պետություններում արտադրված և գրանցման ոչ ենթակա պեստիցիդների և ագրոքիմիկատների ցանկը: Բացի այդ, Նախագծի 4-րդ հոդվածով Օրենքի 6-րդ հոդվածի նոր խմբագրությամբ շարադրվող  հոդվածի 5-րդ մասի 4-րդ կետի համաձայն՝ օտարերկրյա պետություններում արտադրված ու փորձարկված և գործածության մեջ գտնվող պեստիցիդների և ագրոքիմիկատների պետական գրանցման համար պահանջվում են նաև գրանցող երկիրը, գրանցման տարեթիվը և համարը, ընդգրկվածությունը գործող անվանացանկում, բացառությամբ Կառավարության կողմից սահմանված ցանկում ընդգրկված պեստիցիդների և ագրոքիմիկատների:
Վերոգրյալի համատեքստում ստացվում է, որ Օրենքը  սահմանում է պահանջ առ այն, որ Հայաստանի Հանրապետություն ներմուծվող, Հայաստանի Հանրապետությունում արտադրվող և շրջանառվող պեստիցիդները և ագրոքիմիկատները պարտադիր ենթակա են պետական գրանցման,  սակայն Նախագծի համաձայն՝ ՀՀ կառավարության կողմից սահմանվելու է Հայաստանի Հանրապետությունում գրանցման համար թույլատրվող օտարերկրյա պետություններում արտադրված պեստիցիդների և ագրոքիմիկատների ցանկ, միաժամանակ թույլատրվելու է Կառավարության կողմից սահմանված ցանկում ընդգրկված պեստիցիդների և ագրոքիմիկատների դեպքում չներկայացնել օտարերկրյա պետություններում արտադրված ու փորձարկված և գործածության մեջ գտնվող պեստիցիդների և ագրոքիմիկատների համար գրանցող երկիրը, գրանցման տարեթիվը և համարը, ընդգրկվածությունը գործող անվանացանկում:  
Մեր գնահատմամբ Նախագծով առաջարկվող վերը նշված կարգավորումներով լուծվում են բոլոր այն հարցերը, որոնք կարող էին պայմանավորել լիազոր մարմնի կողմից գրանցում չպահանջող հրատապ և հատուկ դեպքերի սահմանումը, ուստի առաջարկում եմ Նախագծից և Օրենքից հանել լիազոր մարմնի կողմից գրանցումից բացառություններ սահմանելու լիազորությանը վերաբերող կարգավորումները:











3․Նախագծի 5-րդ հոդվածի 1-ի մասի համաձայն՝ պեստիցիդները և ագրոքիմիկատները ենթակա են պարտադիր թունաբանահիգիենիկ գնահատման, որն իրականացնում են թունաբանահիգիենիկ գնահատման իրականացման համար հավատարմագրված լաբորատորիաները, անհրաժեշտ գիտական ու նյութական ապահովվածություն և համապատասխան որակավորված մասնագետներ ունեցող` Հայաստանի Հանրապետության օրենսդրությամբ սահմանված կարգով նման լիազորություններ ունեցող կազմակերպությունները:
Միևնույն ժամանակ, Նախագծի 4-րդ հոդվածով Օրենքի 6-րդ հոդվածի նոր խմբագրությամբ շարադրվող  հոդվածի 5-րդ մասի 5-րդ կետի համաձայն՝ օտարերկրյա պետություններում գրանցված կամ արտադրված պեստիցիդների ու ագրոքիմիկատների Հայաստանի Հանրապետությունում գրանցումը կարող է կատարվել առանց թունաբանահիգիենիկ գնահատումը հավաստող փաստաթղթի (հաշվետվության) ներկայացման պահանջի, այդ երկրների ցանկը հաստատում է Կառավարությունը: 
Տարընթերցումներից խուսափելու նպատակով՝ առաջարկում եմ Նախագծի 5-րդ հոդվածի 1-ի մասում սահմանել թունաբանահիգիենիկ գնահատման պահանջի ներկայացման բացառությունները:
Բացի այդ, առաջարկում եմ Նախագծի 6-րդ հոդվածի 1-ին մասից հանել  թունաբանահիգիենիկ գնահատում իրականացնող լաբորատորիայի հավատարմագրման պահից Նախագծի 5-րդ հոդվածի ուժի մեջ մտնելու վերաբերյալ կարգավորման նախատեսումը՝ Նախագծով սահմանելով ՀՀ-ում թունաբանահիգիենիկ գնահատման կարողություններ ունեցող լաբորատորատորիաների բացակայության պարագայում որպես այլընտրանքային տարերակ թունաբանահիգիենիկ գնահատումն այլ պետության հավատարմագրված լաբորատորիաների կողմից իրականացնելու իրավակարգավորում:

4․ Նախագծի 4-րդ հոդվածով Օրենքի 6-րդ հոդվածի նոր խմբագրությամբ շարադրվող  հոդվածի 17-րդ մասի համաձայն՝ պեստիցիդները և ագրոքիմիկատները գրանցումից հանվում են, (...) գրանցումը սույն օրենքի պահանջների խախտմամբ կատարված և դատական կարգով անվավեր ճանաչված լինելու դեպքում կամ գրանցման ներկայացված փաստաթղթերում կեղծ տեղեկություններ հայտնաբերելիս դատական կարգով դրանց գրանցումը անվավեր ճանաչվելու դեպքում: 
Վերոգրյալի համատեքստում հարկ եմ համարում նշել, նախ Նախագծի 4-րդ հոդվածով Օրենքի 6-րդ հոդվածի նոր խմբագրությամբ շարադրվող  հոդվածի 2-րդ մասի համաձայն՝ պեստիցիդների և ագրոքիմիկատների պետական գրանցումն իրականացնում է լիազորված մարմինը։ Ապա, «Վարչարարության հիմունքների և վարչական վարույթի մասին» օրենքի 63-րդ հոդվածի համաձայն՝ անվավեր է առ ոչինչ չհանդիսացող այն ոչ իրավաչափ վարչական ակտը, որն ընդունվել է`
ա) օրենքի խախտմամբ, այդ թվում` օրենքի սխալ կիրառման կամ սխալ մեկնաբանման հետևանքով.
բ) կեղծ փաստաթղթերի կամ տեղեկությունների հիման վրա, կամ եթե ներկայացված փաստաթղթերից ակնհայտ է, որ ըստ էության պետք է ընդունվեր այլ որոշում.
գ) շահերի բախման իրավիճակում:
Հոդվածի 1-ին մասով նախատեսված ոչ իրավաչափ վարչական ակտը կարող է անվավեր ճանաչվել այդ ակտն ընդունող վարչական մարմնի կամ դրա վերադաս մարմնի կողմից, ինչպես նաև դատական կարգով:
Նույն օրենքի 65-րդ հոդվածը սահմանում է, որ նույն օրենքով սահմանված կարգով չբողոքարկված ոչ իրավաչափ վարչական ակտը կարող է անվավեր ճանաչվել 6 ամսվա ընթացքում այն օրվանից, երբ իրավասու վարչական մարմինն իմացել է այն փաստերի մասին, որոնք վարչական ակտն անվավեր ճանաչելու հիմք կարող էին դառնալ:
Վարչական ակտն անվիճարկելի է դառնում, և վարչական մարմինը զրկվում է սույն հոդվածով նախատեսված իրավունքից, եթե վարչական ակտի ընդունման օրվանից անցել է 10 տարի, բացառությամբ օրենքով նախատեսված դեպքերի։
 Հետևաբար, հիմք ընդունելով վերոգրյալը, դատական համակարգի ծանրաբեռնվածությունը, ինչպես նաև հաշվի առնելով այն հանգամանքը, որ գործնականում նշված նորմի իրացման կապակցությամբ կարող են դատավարական բնույթի խնդիրներ առաջանալ (հայց ներկայացնելու իրավունք ունեցող սուբյեկտի, իրավական շահագրգռվածության, պատշաճ հայցատեսակի և այլն) առաջարկում եմ Նախագծով սահմանել իրավակարգավորում, համաձայն որի՝ պեստիցիդների և ագրոքիմիկատների պետական գրանցումը կարող է անվավեր ճանաչվել հենց լիազորված մարմնի կողմից:

5․ Հաշվի առնելով այն հանգամանքը, որ պեստիցիդների և ագրոքիմիկատների գրանցումը թույլտվական գործընթաց է, իսկ այս հարցի վերաբերյալ Գրասենյակը նախկինում բազմիցս արտահայտել է իր դիրքորոշումն, առաջարկում եմ Նախագծով պեստիցիդների և ագրոքիմիկատների գրանցման գործառույթը, ինչպես նաև այդ գործընթացից բխող Հանձնաժողովի եզրակացության և ներկայացվող փաստաթղթերի ձևերի հաստատման լիազորությունը վերապահել Էկոնոմիկայի նախարարությանը։
Հաջորդիվ, առաջարկում եմ Նախագծի 6-րդ հոդվածի 1-ին մասում սահմանել, որ պեստիցիդների և ագրոքիմիկատների գրանցման գործառույթի, ինչպես նաև այդ գործընթացից բխող Հանձնաժողովի եզրակացության և ներկայացվեղ փաստաթղթերի ձևերի հաստատման լիազորությունը Էկոնոմիկայի նախարարությանը վերապահելու դրույթները ուժի մեջ են մտնելու Օրենքի պաշտոնական հրապարակումից 2 ամիս հետո:

	




Չի ընդունվում։ 
Օրենքի 6-րդ հոդվածի 5-րդ մասի 3-րդ կետի համաձայն՝ օտարերկրյա պետություններում արտադրված ու փորձարկված և գործածության մեջ գտնվող պեստիցիդների և ագրոքիմիկատների ՀՀ-ում պետական գրանցման համար պահանջվում է գրանցող երկրի, գրանցման տարեթվի և համարի վերաբերյալ տեղեկատվությունը։  Անհրաժեշտություն է առաջացել սահմանել բացառություն, ըստ որի՝ Կառավարության կողմից սահմանված ցանկում ընդգրկված պեստիցիդների և ագրոքիմիկատների ՀՀ-ում գրանցումը կատարվի առանց գրանցող երկրի և համարի վերաբերյալ տեղեկատվություն ներկայացնելու, քանի որ կան պեստիցիդներ և ագրոքիմիկատներ, որոնք արտադրվում և շրջանառվում են եվրոպական միության տեխնիկական կանոնակարգերին համաձայն և որևէ երկրում ըստ էության գրանցված չեն, հետևաբար, նշված պեստիցիդների և ագրոքիմիկատների համար Օրենքի 6-րդ հոդվածի 5-րդ մասի 3-րդ կետով սահմանված պահանջը հնարավոր չէ կիրառել։ Հետևաբար, նախագծով տրվել է իրավակարգավորում առ այն, որ Կառավարությանը տրվի լիազորություն՝ սահմանելու տվյալ պեստիցիդների և ագրոքիմիկատների ցանկը։ 

Չի ընդունվել
Օրենքի 6-րդ հոդվածի 1-ին մասի համաձայն՝ Հայաստանի Հանրապետություն ներմուծվող, Հայաստանի Հանրապետությունում արտադրվող և շրջանառվող պեստիցիդները և ագրոքիմիկատները պարտադիր ենթակա են պետական գրանցման,  բացառությամբ սույն օրենքով սահմանված հրատապ կամ հատուկ դեպքում քաղաքականություն մշակող լիազոր մարմնի կողմից ընդունվող իրավական ակտի հիման վրա ներմուծված պեստիցիդների և ագրոքիմիկատների: Այսինքն նշված հատուկ կամ հրատապ դեպքում քաղաքականություն մշակող լիազոր մարմնի կողմից ընդունվող իրավական ակտով սահմանված որոշակի ժամանակահատվածի համար և այդ ակտի հիման պեստիցիդները կամ ագրոքիմիկատները ՀՀ կարող են ներմուծվել առանց ՀՀ-ում պետական գրանցման։ Տվյալ իրավակարգավոումը վերաբերվում է ներմուծման փուլին։ Իսկ նախագծի 3-րդ հոդվածի համաձայն՝ Օրենքի 5-րդ մասը լրացվելու է նոր 8․2-րդ կետով, որին համապատախան Կառավարությունը սահմանելու է այն պեստիցիդների և ագրոիմիկատների ցանկը, որոնք թույլատրվելու է գրանցել Հայաստանի Հանրապետությունում՝ առանց այլ երկրներում գրանցման համարի և տվյալ երկրի վերաբերյալ տեղեկատվություն ներկայացնելու պահանջի։ Այսինքն այս իրավակարգավորումը վերաբերվում է գրանցման փուլին և փոփոխությունը կատարված է զուտ գրանցման համար անհրաժեշտ տեղեկութուններ ներկայացնելու հետ կապված։ Հետևաբար, նշված 2 իրավակարգավորումները և բացառությունները չեն հատվում միմյանց և սահմանված են տարբեր իրավիճակներում նախատեսվող հնարավոր խնդիրների լուծման նպատակով։

Ընդունվել է մասամբ
Թունաբանահիգիենիկ գնահատում իրականացնելու վերաբերյալ դրույթը ներառվել է Օրենքի 6-րդ հոդվածում, իսկ Օրենքի 8-րդ հոդվածն ուժը կորցրած է ճանաչվել՝ համապատասխան հիմնավորմամբ։


















Չի ընդունվել
Պեստիցիդների և ագրոքիմիկատների գրանցման ներկայացված փաստաթղթերում Լիազոր մարմնի կողմից կեղծ տեղեկությունների հայտնաբերումը կամ օպերատիվ աղբյուրներից տեղեկատվության ստացումը դրանց կեղծ լինելու մասին՝ կարող է դիտարկվել ոչ թե որպես փաստարկ, այլ հնարավորինս ճշգրիտ տեղեկատվություն՝ չբացառելով անմեղության կանխավարկածը։ Իսկ վերոնշյալ տեղեկությունը կարող է հաստատվել կամ հերքվել միայն դատական կարգով սահմանված գործընթացների արդյունքում։
























Չի ընդունվել
Բուսասանիտարիայի ոլորտում ներկայումս գործառույթների  տարանջատումը նպատակահարմար չէ։


	9. Ֆինանսատնտեսական նախարարական կոմիտեի նիստի արձանագրություն

	3․ Որոշվեց՝ տալ դրական դիրքորոշում՝ պայմանով, որ նախքան Կառավարության նիստի օրակարգում ներառելը, Վարչապետի աշխատակազմի տեսչական մարմինների աշխատանքների համակարգման գրասենյակի ղեկավարի տեղակալ Արմեն Դանիելյանի դիտարկման համաձայն նախագիծը կխմբագրվի՝ պարզեցված ընթացակարգի մասով, և վերջինիս հետ համաձայնեցնելուց հետո կներառվի Կառավարության նիստի օրակարգում:
	Առաջարկության համատեքստում ՀՀ էկոնոմիկայի նախարարությունում շահագրգիռ գերատեսչությունների և գիտական կազմակերպությունների համապատասխան մասնագետների մասնակցությամբ կայացած քննարկման արդյունքների հիման վրա էապես լրամշակվել է նախագիծը և անհրաժեշտություն է առաջացել կրկին շրջանառելու շահագրգիռ գերատեսչություններով։

	10․ ՀՀ վարչապետի աշխատակազմի տեսչական մարմինների համակարգման գրասենյակ
	/48.56/19339-2024

	
	05.06.2024թ.

	Ձեր 27․05․2024 թվականի N01/9718-2024 գրությամբ ներկայացված «Բուսասանիտարիայի մասին» օրենքում փոփոխություններ և լրացումներ կատարելու մասին» և «Գործունեության իրականացման ծանուցման մասին» օրենքում լրացում կատարելու մասին» Օրենքների նախագծերի վերաբերյալ՝ հայտնում եմ հետևյալը․
1․ Առաջարկում եմ «Բուսասանիտարիայի մասին» օրենքում փոփոխություններ և լրացումներ կատարելու մասին» օրենքի նախագծով (այսուհետ՝ Նախագիծ) սահմանել, որ Կառավարությունը սահմանելու է պարզեցված ընթացակարգով գրանցման ենթակա պեստիցիդների և ագրոքիմիկատների ցանկը, իսկ պեստիցիդների և ագրոքիմիկատների գրանցումը կարգավորող Օրենքի 6-րդ հոդվածում սահմանել, որ այդ ցանկով սահմանված պեստիցիդների և ագրոքիմիկատների գրանցումն իրականացվելու է զուտ փաստաթղթային համադրման արդյունքով:
2․ Նախագծի 4-րդ հոդվածով Օրենքի 6-րդ հոդվածի նոր խմբագրությամբ շարադրվող 1-ին մասի համաձայն՝ Հայաստանի Հանրապետություն ներմուծվող, Հայաստանի Հանրապետությունում արտադրվող և շրջանառվող պեստիցիդները և ագրոքիմիկատները պարտադիր ենթակա են գրանցման,  բացառությամբ սույն օրենքով սահմանված հրատապ կամ հատուկ դեպքում քաղաքականություն մշակող լիազոր մարմնի կողմից ընդունվող իրավական ակտի հիման վրա ներմուծված պեստիցիդների և ագրոքիմիկատների: Միևնույն ժամանակ, Նախագծի 3-րդ հոդվածով առաջարկվում է Օրենքի 5-րդ հոդվածի 1-ին մասը լրացնել հետևյալ բովանդակությամբ 8․2-րդ կետով առ այն, որ ՀՀ կառավարությանը տրվում է լիազորություն հաստատել օտարերկյա պետություններում արտադրված և փորձարկված այն պեստիցիդների և ագրոքիմիկատների ցանկը, որոնք թույլատրվում է գրանցել Հայաստանի Հանրապետությունում՝ առանց գրանցման երկրի և համարի վերաբերյալ տեղեկատվությունը ներկայացնելու։ Բացի այդ, Նախագծի 4-րդ հոդվածով Օրենքի 6-րդ հոդվածի նոր խմբագրությամբ շարադրվող  հոդվածի 4-րդ մասի 4-րդ կետի համաձայն՝ օտարերկրյա պետություններում արտադրված պեստիցիդների և ագրոքիմիկատների գրանցման համար, բացի սույն մասի 1-ին կետով սահմանված փաստաթղթերից պահանջվում են նաև գրանցող երկիրը, գրանցման տարեթիվը և համարը, ընդգրկվածությունը գործող անվանացանկում, բացառությամբ սույնի օրենքի 5-րդ հոդվածի 1-ին մասի 8․2-րդ կետով սահմանված ցանկում ընդգրկված պեստիցիդների և ագրոքիմիկատների։
Վերոգրյալի համատեքստում ստացվում է, որ Օրենքը  սահմանում է պահանջ առ այն, որ Հայաստանի Հանրապետություն ներմուծվող, Հայաստանի Հանրապետությունում արտադրվող և շրջանառվող պեստիցիդները և ագրոքիմիկատները պարտադիր ենթակա են պետական գրանցման,  սակայն Նախագծի համաձայն՝ ՀՀ կառավարության կողմից սահմանվելու է Հայաստանի Հանրապետությունում գրանցման համար թույլատրվող օտարերկրյա պետություններում արտադրված պեստիցիդների և ագրոքիմիկատների ցանկ, միաժամանակ թույլատրվելու է Կառավարության կողմից սահմանված ցանկում ընդգրկված պեստիցիդների և ագրոքիմիկատների դեպքում չներկայացնել օտարերկրյա պետություններում արտադրված ու փորձարկված և գործածության մեջ գտնվող պեստիցիդների և ագրոքիմիկատների համար գրանցող երկիրը, գրանցման տարեթիվը և համարը, ընդգրկվածությունը գործող անվանացանկում:  
Մեր գնահատմամբ Նախագծով առաջարկվող վերը նշված կարգավորումներով լուծվում են բոլոր այն հարցերը, որոնք կարող էին պայմանավորել լիազոր մարմնի կողմից գրանցում չպահանջող հրատապ և հատուկ դեպքերի սահմանումը, ուստի առաջարկում եմ Նախագծից և Օրենքից հանել լիազոր մարմնի կողմից գրանցումից բացառություններ սահմանելու լիազորությանը վերաբերող կարգավորումները:
3․ Նախագծի 4-րդ հոդվածով Օրենքի 6-րդ հոդվածի նոր խմբագրությամբ շարադրվող 4-րդ մասի 1-ին կետի «թ» ենթակետի համաձայն՝ Հայաստանի Հանրապետությունում արտադրված, փորձարկված և Հայաստանի Հանրապետությունում օգտագործման համար թույլատրված պեստիցիդների և ագրոքիմիկատների անվանացանկում միևնույն առևտրային անվանումով ու բաղադրությամբ չգրանցված, ինչպես նաև օտարերկրյա պետություններում արտադրված և փորձարկված պեստիցիդների և ագրոքիմիկատների գրանցումն իրականացվում է, եթե առկա է դրանց մասին հանձնաժողովի դրական եզրակացությունը: Եզրակացություն տալու համար պահանջվում են հետևյալ տեղեկությունները պարունակող փաստաթղթերը. 
1. Հայաստանի Հանրապետությունում և օտարերկրյա պետություններում արտադրված և փորձարկված պեստիցիդների և ագրոքիմիկատների համար՝ 
թ․ պեստիցիդի կամ ագրոքիմիկատի թունաբանահիգիենիկ գնահատումը հավաստող փաստաթուղթը, որը տրամադրվում է սույն կետի «դ», «զ», «է» «ը» պարբերություններով սահմանված պահանջներին համապատասխան ներկայացված տեղեկատվության փաստաթղթային փորձաքննության արդյունքում՝ Հայաստանի Հանրապետության առողջապահության բնագավառի լիազոր մարմնի կողմից սահմանված կարգով։
Հիշյալ ենթակետով նախատեսված կարգավորումն ընդունելի չէ, քանզի թունաբանահիգիենիկ գնահատումը ենթադրում է ոչ թե փաստաթղթային, այլ լաբորատոր փորձաքննություն՝ իրականացված հատուկ մասնագիտական գիտելիքներ ունեցող անձանց կողմից՝ համապատասխան հետևություններով և եզրահանգումներով, մինչդեռ փաստաթղթային փորձաքննության արդյունքում պեստիցիդի կամ ագրոքիմիկատի թունաբանահիգիենիկ գնահատումը կկրի խիստ ձևական բնույթ և օբյեկտիվորեն չի արտացոլի պեստիցիդի կամ ագրոքիմիկատի թունաբանահիգիենիկ իրական գնահատումը։ ՈՒստի, առաջարկում եմ նշված կետը խմբագրել։
4․ Նախագծի 4-րդ հոդվածով Օրենքի 6-րդ հոդվածի նոր խմբագրությամբ շարադրվող  հոդվածի 4-րդ մասի 3-րդ կետի «ա» ենթակետից, որպես Հայաստանի Հանրապետությունում արտադրված, փորձարկված և Հայաստանի Հանրապետությունում օգտագործման համար թույլատրված պեստիցիդների և ագրոքիմիկատների անվանացանկում միևնույն առևտրային անվանումով ու բաղադրությամբ չգրանցված պեստիցիդների և ագրոքիմիկատների գրանցման համար պահանջվող (բացի սույն մասի 1-ին կետով սահմանված փաստաթղթերից) փաստաթղթերի կազմից հանվել է Հայաստանի Հանրապետության տարբեր հողակլիմայական պայմաններում դրանց երկու տարվա դաշտային և լաբորատոր փորձարկման արդրունքների մասին տեղեկանքի վերաբերյալ դրույթը, ինչը կարիք ունի պարզաբանման։ 
5․ Նախագծի 4-րդ հոդվածով Օրենքի 6-րդ հոդվածի նոր խմբագրությամբ շարադրվող հոդվածի 15-րդ մասի 4-րդ կետի համաձայն՝ պեստիցիդները և ագրոքիմիկատները գրանցումից հանվում են, եթե՝ (...) գրանցման ներկայացված փաստաթղթերում կեղծ տեղեկություններ հայտնաբերելիս դատական կարգով դրանց գրանցումը անվավեր է ճանաչվում։
Վերոգրյալի համատեքստում հարկ եմ համարում նշել, նախ Նախագծի 4-րդ հոդվածով Օրենքի 6-րդ հոդվածի նոր խմբագրությամբ շարադրվող հոդվածի 2-րդ մասի համաձայն՝ պեստիցիդների և ագրոքիմիկատների պետական գրանցումն իրականացնում է լիազորված մարմինը։ Ապա, «Վարչարարության հիմունքների և վարչական վարույթի մասին» օրենքի 63-րդ հոդվածի համաձայն՝ անվավեր է առ ոչինչ չհանդիսացող այն ոչ իրավաչափ վարչական ակտը, որն ընդունվել է`
ա) օրենքի խախտմամբ, այդ թվում` օրենքի սխալ կիրառման կամ սխալ մեկնաբանման հետևանքով.
բ) կեղծ փաստաթղթերի կամ տեղեկությունների հիման վրա, կամ եթե ներկայացված փաստաթղթերից ակնհայտ է, որ ըստ էության պետք է ընդունվեր այլ որոշում.
գ) շահերի բախման իրավիճակում:
Հոդվածի 1-ին մասով նախատեսված ոչ իրավաչափ վարչական ակտը կարող է անվավեր ճանաչվել այդ ակտն ընդունող վարչական մարմնի կամ դրա վերադաս մարմնի կողմից, ինչպես նաև դատա կան կարգով:
Նույն օրենքի 65-րդ հոդվածը սահմանում է, որ նույն օրենքով սահմանված կարգով չբողոքարկված ոչ իրավաչափ վարչական ակտը կարող է անվավեր ճանաչվել 6 ամսվա ընթացքում այն օրվանից, երբ իրավասու վարչական մարմինն իմացել է այն փաստերի մասին, որոնք վարչական ակտն անվավեր ճանաչելու հիմք կարող էին դառնալ:
Վարչական ակտն անվիճարկելի է դառնում, և վարչական մարմինը զրկվում է սույն հոդվածով նախատեսված իրավունքից, եթե վարչական ակտի ընդունման օրվանից անցել է 10 տարի, բացառությամբ օրենքով նախատեսված դեպքերի։
Հետևաբար, հիմք ընդունելով վերոգրյալը, դատական համակարգի ծանրաբեռնվածությունը, ինչպես նաև հաշվի առնելով այն հանգամանքը, որ գործնականում նշված նորմի իրացման կապակցությամբ կարող են դատավարական բնույթի խնդիրներ առաջանալ (հայց ներկայացնելու իրավունք ունեցող սուբյեկտի, իրավական շահագրգռվածության, պատշաճ հայցատեսակի և այլն) առաջարկում եմ Նախագծով սահմանել իրավակարգավորում, համաձայն որի՝ պեստիցիդների և ագրոքիմիկատների պետական գրանցումը կարող է անվավեր ճանաչվել հենց լիազորված մարմնի կողմից:
Հատկանշական է, որ համաձայն վերջին քննարկման ժամանակ ձեռբերված պայմանավորվածության՝ հանձնաժողովի վերաբերյալ իրավակարգավորումները Նախագծից պետք է հանվեր և վերջինիս վերապահված ողջ գործառույթը՝ Տեսչական մարմնի կողմից  իրականացնելու վերաբերյալ կարգավորումներ նախատեսվեր, ինչը, սակայն, Նախագծով չի կարգավորվել։   

	Ընդունվել է մասամբ։ Գրությամբ ներկայացված առաջարկությունների կապակցությամբ, ինչպես նաև համապատասխան մասնագետների հետ կազմակերպված քննարկումների արդյունքում նախագիծը բովանդակապես փոփոխվել է։ 
Միաժամանակ,  Օրենքի 6-րդ հոդվածի 1-ին մասի համաձայն՝ Հայաստանի Հանրապետություն ներմուծվող, Հայաստանի Հանրապետությունում արտադրվող և շրջանառվող պեստիցիդները և ագրոքիմիկատները պարտադիր ենթակա են պետական գրանցման,  բացառությամբ սույն օրենքով սահմանված հրատապ կամ հատուկ դեպքում քաղաքականություն մշակող լիազոր մարմնի կողմից ընդունվող իրավական ակտի հիման վրա ներմուծված պեստիցիդների և ագրոքիմիկատների: Այսինքն նշված հատուկ կամ հրատապ դեպքում քաղաքականություն մշակող լիազոր մարմնի կողմից ընդունվող իրավական ակտով սահմանված որոշակի ժամանակահատվածի համար և այդ ակտի հիման պեստիցիդները կամ ագրոքիմիկատները ՀՀ կարող են ներմուծվել առանց ՀՀ-ում պետական գրանցման։ Տվյալ իրավակարգավոումը վերաբերվում է ներմուծման փուլին։ 
Հարկ է նշել, որ թունաբանահիգիենիկ գնահատում կարող է իրականացվել նաև փաստաթղթային ուսումնասիրության արդյունքում, կատարելով ներկայացված փորձարկումների և այլ տեղեկատվության գիտական վերլուծություն։ Թերևս, պետք է փաստել, որ ներկայումս աշխարհում մուտագեն, տերատոգեն, վերարտադրողականության վրա ազդեցության և այլ թունաբանական փորձարկումները կատարվում են միայն տվյալ նյութերն առաջին անգամ արտադրելիս, որոնք մեր տեղեկություններով կատարվում են աշխարհի հզորագույն մի քանի լաբորատորիաներում և համապատասխան իրավասություն ունեցող կազմակերպություններում, որոնց արդյունքները ամրագրվում են և օգտագործվում են աշխահի շատ երկրներում դրանց շրջանառության համար։ Ուստի, հաշվի առնելով այդ հանգամանքը, ինչպես նաև գործնականում անիրատեսական, բավականին ծախսատար և ժամանակատար լինելու հանգամանքը՝ Հայաստանի Հանրապետությունում թունաբանահիգիենիկ գնահատումը կարող է իրականացվել նաև առկա եղած տվյալների գիտական վերլուծությամբ, կամ հնարավորության դեպքում՝ համապատասխան հետազոտությունների արդյունքում։ 
Միաժամանակ,  պեստիցիդների և ագրոքիմիկատների գրանցման հանձնաժողովի վերաբերյալ իրավակարգավորումները նախագծից հանելը նպատակահարմար չէ, քանի որ խնդրո կարգավորման առարկաները առնչվում են գյուղատնտեսության, առողջապահության և շրջակա միջավայրի բնագավառներին և անհրաժեշտ է համապատասխան մասնագետների ներգրավվածությունը գրանցման գործընթացին։

	11․ ՀՀ շրջակա միջավայրի նախարարություն
	1/16.7/6664-2024

	
	13․06․2024թ․

	1. «Բուսասանիտարիայի մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) 1-ին հոդվածի 2-րդ մասով «Բուսասանիտարիայի մասին» օրենքի (այսուհետ՝ Օրենք)  խմբագրվող 3-րդ հոդվածի 1-ին մասի 25-րդ կետում լրացնել նաև «ֆերոմոններ», «դեֆոլիանտներ», «դեսիկանտներ» և «ֆումիգանտներ» հասկացությունների բացատրական մասերը,
2.  Նախագծի 1-ին հոդվածի 4-րդ մասով օրենքում լրացվող 3-րդ հոդվածի 1-ին մասի 30-րդ կետում «ֆիզիկական» բառը փոխարինել «անհատ ձեռնարկատեր հանդիսացող ֆիզիկական անձ» բառերով՝ հաշվի առնելով «Գործունեության իրականացման ծանուցման մասին» օրենքի 7-րդ հոդվածի 2-րդ մասը՝ համաձայն որի ծանուցում ներկայացրած ֆիզիկական անձն իրավունք ունի զբաղվելու այդ բնագավառում ձեռնարկատիրական գործունեությամբ միայն որպես անհատ ձեռնարկատեր,




3.  Նախագծի 4-րդ հոդվածը շարադրել հետևյալ խմբագրությամբ.   
«Հոդված 4. Օրենքի 6-րդ հոդվածում.
1.  2-րդ մասը «մարմինը՝» բառից և կետադրական նշանից հետո լրացնել «սույն հոդվածի 5-րդ մասով սահմանված փաստաթղթերի և» բառերով,
2. 5-րդ մասից «մասին եզրակացություն տալու» բառերը հանել,
3. 5-րդ մասի 1-ին կետի «ա» ենթակետի «հարաբերությունը» բառից հետո լրացնել «կամ պարունակությունը միավոր ծավալում» բառերով, իսկ «արտադրող ֆիրման» բառերը փոխարինել «արտադրող իրավաբանական անձի անվանումը, գտնվելու վայրը, գործունեության իրականացման վայրը, իսկ անհատ ձեռնարկատեր հանդիսացող ֆիզիկական անձի դեպքում՝ արտադրողի անուն, ազգանունը, բնակության վայրը և պետական գրանցման վայրը (եթե չի համընկնում բնակության վայրի հետ).» բառերով,
4. 5-րդ մասի 1-ին կետի «գ» ենթակետի «ժակետը,» բառից և կետադրական նշանից հետո լրացնել «ծախսի (պարարտացման) նորման, ժամկետները,» բառերով և կետադրական նշաններով,
5. 5-րդ մասի 1-ին կետի «ե» ենթակետի «(ստանդարտը),» բառից և կետադրական նշաններից հետո լրացնել «եթե տվյալ նյութի փորձաքննության մեթոդի կիրառման համար բյուրեղային տիպօրինակն անհրաժեշտ է,» բառերով և կետադրական նշանով,
6. 5-րդ մասի 2-րդ կետի «ա» ենթակետի «տարվա» բառից հետո լրացնել «անընդմեջ» բառով,
7. 5-րդ մասի 3-րդ կետի «անվանացանկում» բառից հետո լրացնել «կամ տեղեկատվություն առ այն, որ արտադրման երկրի օրենսդրությամբ տվյալ տեսակի արտադրանքի պետական գրանցման պահանջ սահմանված չէ» բառերով,
8. 9-րդ մասի «եռօրյա ժամկետում» բառերը փոխարինել «երեք աշխատանքային օրվա ընթացքում» բառերով, իսկ «տեղյակ է պահում» բառերը փոխարինել «թղթային կամ էլեկտրոնային տարբերակներով Հայաստանի Հանրապետության օրենսդրությամբ սահմանված ժամկետում պատշաճ կերպով տեղեկացնում է» բառերով,
9. 9-րդ մասից հետո լրացնել հետևյալ բովանդակությամբ 9.1-ին և 9.2-րդ մասերով. 
«9.1 Լիազոր մարմնի կողմից պեստիցիդների և ագրոքիմիկատների գրանցումը մերժելու հիմք են հանդիսանում հետևյալը.
1) պեստիցիդի կամ ագրոքիմիկատի ազդող նյութը կամ համագործիչ կամ օժանդակ նյութերից որևէ մեկը ներառված է Հայաստանի Հանրապետությունում արգելված քիմիական նյութերի և թունաքիմիկատների ցանկում, 
2) սույն հոդվածի 5-րդ մասի 1-ին կետի «դ», «զ», «է», «ը» պարբերություններով սահմանված պահանջներին համապատասխան ներկայացված փաստաթղթերում ցուցանիշները գերազանցում են Հայաստանի Հանրապետության օրենսդրությամբ սահմանված առավելագույն չափաբաժինները, 
3) ներկայացված են թերի, ակնհայտ կեղծ կամ խեղաթյուրված տվյալներ կամ փաստաթղթեր և Հայաստանի Հանրապետության օրենսդրությամբ սահմանված կարգով կամ ժամկետներում դրանք չեն համալրվում, շտկվում կամ ուղղվում, 
4) հանձնաժողովը պեստիցիդների և ագրոքիմիկատների գրանցման մասին տվել է բացասական եզրակացություն։ 
[bookmark: _Hlk169518289]9.2 Պեստիցիդի կամ ագրոքիմիկատի գրանցումը մերժելու մասին որոշումը կարող է բողոքարկվել վերադասության կամ դատական կարգով:»։ 
10. 12-րդ մասի 1-ին կետում «լրացել է գրանցման ժամկետը, և» բառերը փոխարինել «մինչև գրանցման ժամկետի լրանալն առնվազն 60 օր առաջ անհատ ձեռնարկատեր հանդիսացող ֆիզիկական անձի կամ իրավաբանական անձանց կողմից տվյալ արտադրանքի» բառերով,
11. 12-րդ մասը 2-րդ կետից հետո լրացնել հետևյալ բովանդակությամբ 3-րդ կետով. 
«3) մինչև գրանցման ժամկետի լրանալը տեղի է ունեցել պեստիցիդների կամ ագրոքիմիկատների առևտրային անվանման, արտադրողի կամ արտադրական տարածքի հասցեի փոփոխություն։»։ 
12. 13-րդ մասից  հետո լրացնել հետևյալ բովանդակությամբ 13.1-ին մասով. 
«13.1 Սույն հոդվածի 12-րդ մասի 3-րդ կետով սահմանված դեպքում վերագրանցումն իրականացվում է փոփոխությունների մասին արտադրողի  տրամադրած տեղեկանքի հիման վրա։»։
13. 14-րդ մասը շարադրել հետևյալ խմբագրությամբ. 
«14. Պեստիցիդները և ագրոքիմիկատները գրանցումից հանվում են, եթե առկա է հետևյալ հանգամանքներից որևէ մեկը. 
1) լրացել է գրանցման ժամկետը, սակայն թույլատրվում է դրանց իրացումը կամ օգտագործումը կամ արտահանումը մինչև պիտանելիության ժամկետի ավարտը. 2) գրանցման վկայական ստացած անձը ներկայացրել է գրանցումից հանելու հայտ. 
3) պեստիցիդի կամ ագրոքիմիկատի ազդող կամ համագործիչ, կամ օժանդակ նյութերից որևէ մեկը ներառվել է Հայաստանի Հանրապետությունում արգելված քիմիական նյութերի և թունաքիմիկատների ցանկում. 
[bookmark: _Hlk169518889]4) առկա են պեստիցիդի կամ ագրոքիմիկատի գրանցումը անվավեր ճանաչելու համար «Վարչարարության հիմունքների և վարչական վարույթի մասին» օրենքով նախատեսված այլ հիմքեր։»։ 
4.  Նախագծի 5-րդ հոդվածը շարադրել հետևյալ խմբագրությամբ. 
«Հոդված 5. Օրենքի 8-րդ հոդվածի 3-րդ մասում «իրականացված» բառից առաջ լրացնել «թունաբանահիգիենիկ գնահատման իրավասություն ունեցող համապատասխան լաբորատորիայի կամ կազմակերպության կողմից» բառերով։ 
/«Բուսասանիտարիայի մասին» օրենքի 8-րդ հոդվածի ուժը կորցրած ճանաչելու առաջարկն ընդունելի չէ, քանի որ համաձայն նույն օրենքի 8-րդ հոդվածի 5-րդ մասի՝ պեստիցիդի կամ ագրոքիմիկատի թունաբանահիգիենիկ գնահատման արդյունքում կազմվող փաստաթուղթը հանդիսանում է տվյալ արտադրանքի անվտանգությունը հիմնավորող փաստաթուղթ։ Իսկ գործող Օրենքի 8-րդ հոդվածի 3-րդ հոդվածը, որպես համարժեք փորձաքննության իրականացման արդյունքներ, հնարավորություն է տալիս Օրենքով սահմանված լիազորություններ ունեցող կազմակերպության կողմից իրականացվող գնահատման ընթացքում ընդունել նաև՝ Կառավարության որոշմամբ սահմանված երկրներում իրականացված համապատասխան փորձարկման արդյունքները։/։ 
5.  Նախագծի 7-րդ հոդվածի 1-ին մասում «4-րդ և 6-րդ հոդվածների, որոնք ուժի մեջ են» բառերը փոխարինել «6-րդ հոդվածի, որն ուժի մեջ է» բառերով։ 
Անհրաժեշտ է համապատասխան փոփոխություններ կատարել նաև Հայաստանի Հանրապետության կառավարության 2022 թվականի  հուլիսի 21-ի «Պեստիցիդների և ագրոքիմիկատների պետական գրանցման, վերագրանցման և գրանցումից հանելու կարգը սահմանելու մասին» N 1117-Ն որոշման մեջ, սահմանելով դրույթներ, ըստ որի լիազոր մարմինը մինչև հանձնաժողովին փաստաթղթերը հանձնելը ստուգում է պեստիցիդների և ագրոքիմիկատների գրանցման համար ներկայացված հայտը, դրան կից փաստաթղթերը, և եթե փաստաթղթերում հայտնաբերում է անճշտություններ, վրիպակներ կամ թերություններ, ապա դիտողությունները գրավոր ներկայացնում է հայտատուին՝ վերջինիս կողմից շտկումներ կատարելու և կրկին ներկայացնելու նպատակով, իսկ օրենքով սահմանված դեպքերում մերժում է հայտ (առանց հանձնաժողովին ներկայացնելու)։ Առաջարկը պայմանավորված է նրանով, որ ներկայումս գործող ընթացակարգերով գրեթե ամբողջությամբ հանձնաժողովի անդամների վրա է դրված տարվա ընթացքում ստացվող գրեթե հազարի հասնող հայտերի ու դրանց կից փաստաթղթերի փաթեթների ստուգելու պարտավորությունը, ինչն անընդունելի է քանի որ հանձնաժողովի անդամը այլ գերատեսչության կամ կազմակերպության աշխատակից է, ով առանց այդ էլ ծանրաբեռնված է իր աշխատավայրի պարտականություններով, ուստի այդ ծավալի աշխատանքի պատշաճ կատարումն հանձաժողովի անդամի կողմից` իր աշխատանքային պարտականություններին զուգահեռ, ֆիզիկապես գրեթե անիրական է։

«Գործունեության իրականացման մասին» ՀՀ օրենքում լրացում կատարելու մասին» օրենքի նախագծի հետ կապված առաջարկություններ չկան։

	Ընդունվել է





Չի ընդունվել
Նշված «ֆիզիկական անձ» բառերը չեն հակասում «Գործունեության իրականացման ծանուցման մասին» օրենքով սահմանված պահանջին, գործունեությունն իրականացնելիս ֆիզիկական անձը կարող է գրանցվել որպես անհատ ձեռնարկատեր։

Ընդունվել է









































































Ընդունվել է













Ընդունվել է մասամբ
Հանրապետության կառավարության 2022 թվականի  հուլիսի 21-ի «Պեստիցիդների և ագրոքիմիկատների պետական գրանցման, վերագրանցման և գրանցումից հանելու կարգը սահմանելու մասին» N 1117-Ն որոշման մեջ առաջարկվող և սույն օրենքի նախագծից բխող փոփոխությունները կկատարվեն նախագիծն ընդունվելուց հետո։






	12․ ՀՀ սննդամթերքի անվտանգության տեսչական մարմին
	/04.4/7362-2024

	
	14․06․2024թ․

	Հարգելի պարոն նախարար,
Հայտնում եմ Ձեզ, որ «Գործունեության իրականացման մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի վերաբերյալ առարկություններ և առաջարկություններ չկան։
Միաժամանակ «Բուսասանիտարիայի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի (այսուհետ՝ Օրենք) նախագծի լրամշակված տարբերակի  (այսուհետ՝ Նախագիծ) վերաբերյալ առաջարկում եմ հետևյալը․
- Նախագծի 1-ին հոդվածի 25-րդ կետում անհրաժեշտ է հստակեցնել «պեստիցիդ» հասկացության սահմանումը, մասնավորապես, «բույսերի պաշտպանության միջոց» բառերից առաջ «,» նշանը փոխարինել «՝» նշանով, որպեսզի հաջորդող նյութերը, դրանց խառնուրդները ընկալվեն բույսերի պաշտպանության միջոցների հասկացության շրջանակներում։ Նույն կետում անհաժեշտ է հանել «ներառյալ մարդկանց և կենդանիների հիվանդություններ փոխանցողների, սննդամթերքի, կենդանիների կերերի» բառերը, քանի որ պեստիցիդները նախատեսված են բույսերի և բուսական արտադրանքի համար վնասակար համարվող օրգանիզմների դեմ պայքարի համար, իսկ «գյուղատնտեսական արտադրանքի» բառերից առաջ լրացնել «չվերամշակված» բառով։ Բացի այդ, նույն կետում «(ակարիցիդներ)» բառից հետո ավելացնել «,» նշանը, հասկացությունների տրամաբանական շարունակությունն ապահովելու նպատակով՝ «կրծողների դեմ պայքարի միջոցները» բառերը փոխարինել «կրծողասպանները» բառով և «մոլախոտերի դեմ պայքարի համար նախատեսված նյութերը» բառերը փոխարինել «մոլախոտասպան միջոցները» բառերով։ 








- Նախագծի 1-ին հոդվածի 4-րդ կետում «արտադրող», «արտադրական տարածք» և «առևտրային անվանում» հասկացությունները պարզ շարադրված չեն և տարընկալման տեղիք են տալիս․ իրավակիրառ պրակտիկայում պարզ չեն դրանց գործածության մեխանիզմները։ Միաժամանակ, նույն կետի վերջին պարբերությունում «լիզոր» բառն անհրաժեշտ է փոխարինել «լիազոր» բառով։
- Նախագծի 4-րդ հոդվածի 2-րդ մասում «իրականացնում է» բառից հետո լրացնել «բնագավառի քաղաքականությունը մշակող» բառերով, քանի որ պեստիցիդների և ագրոքիմիկատների գրանցման որևէ փուլում վերահսկողական աշխատանքներ չեն իրականացվում և ճիշտ չէ այդ գործառույթը վերապահել վերահսկողություն իրականացնող լիազոր մարմնին։
- Նախագծի 4-րդ հոդվածի 3-րդ մասն ամբողջությամբ պարզաբանման կարիք է զգում․ առաջին հերթին պեստիցիդները և ագրոքիմիկատները պետական գրանցում ստանում են Հայաստանի Հանրապետությունում, որից հետո ընդգրկվում են Հայաստանի Հանրապետությունում օգտագործման համար թույլատրված պեստիցիդների և ագրոքիմիկատների անվանացանկում, այնինչ նախագծից բխում է, թե դրանք գրանցվում են հենց անվանացանկում (նույնը՝ Նախագծի 4-րդ հոդվածի 4-րդ մասի 3-րդ կետում և 9-րդ մասի 3-րդ կետում)։ Մյուս կողմից պարզ չէ, թե ինչպես են արդեն գրանցված ապրանքները նույն առևտրային անվանումով գրանցվում հանձնաժողովի դրական եզրակացության հիման վրա։ Բացի այդ, մի կողմից խոսքը գնում է Հայաստանի Հանրապետությունում արտադրված պեստիցիդների և ագրոքիմիկատների գրանցման մասին, մինչդեռ նշված մասի երկրորդ հատվածում հանձնաժողովի դրական եզրակացությունը տրամադրելու համար սահմանվում են այնպիսի պահանջներ, որոնց դեպքում խոսքը կարծես գնում է 3-րդ երկրի մասին։
- Նախագծի 4-րդ հոդվածի 3-րդ մասում, 4-րդ մասի 1-ին կետի ա․ ենթակետում, 9-րդ մասի 3-րդ կետում և 12-րդ մասում առաջարկում եմ հանել պեստիցիդների և ագրոքիմիկատների համագործիչ և օժանդակ նյութերի չափաքանակներին առնչվող պահանջը, քանի որ գրանցման ժամանակ այդ նյութերի տոկոսային հարաբերությունները էական չեն և չեն ստուգվում, միաժամանակ բավական է նշել միայն դրանց անունները, որպեսզի գրանցելիս առկա լինի անհրաժեշտ տեղեկատվությունն առ այն, թե գրանցվող ապրանքն արդյոք պարունակում է օրենսդրությամբ արգելված նյութեր, թե ոչ։
- Նախագծի 4-րդ հոդվածի 4-րդ մասի 1-ին կետի ե. ենթակետում «մնացորդային» բառը փոխարինել «ազդող նյութ(եր)ի» բառերով, կամ «մնացորդային» բառից առաջ լրացնել «սննդամթերքում» բառով, որից հետո լրացնել «, պեստիցիդում կամ ագրոքիմիկատում ազդող նյութ(եր)ի քանակների որոշման մեթոդիկաները» բառերով։ Բացի այդ, անհրաժեշտ է պարզաբանել նույն կետի գ․, զ., է․, ը. ենթակետերով նախատեսվող բացառությունների հիմնավորվածությունը և ամբողջականությունը․ արդյոք սահմանված բացառությունները հիմնավորված են, թե ոչ, և արդյոք բացառությունների ենթակա բոլոր դեպքերն են նախատեսված, թե ոչ։
- Նախագծի 4-րդ հոդվածի 4-րդ մասի 3-րդ կետն առաջարկում եմ հանել, քանի որ անհավասար պահանջներ են սահմանվում տեղական և օտարերկրյա գրանցողների համար, արդյունքում՝ առավել դյուրին պայմաններ են ստեղծվում օտարերկրյա պետություններում արտադրված պեստիցիդների և ագրոքիմիկատների գրանցման համար։ Միաժամանակ, առողջապահության, շրջակա միջավայրի և գյուղատնտեսության ոլորտի լիազոր մարմինների ներկայացուցիչներն ընգրկրված են պեստիցիդների և ագրոքիմիկատների գրանցման հանձնաժողովի կազմում և սահմանված կարգով ներկայացնում են իրենց մասնագիտական եզրակացությունները, ուստի նման դրույթի առկայությունն օրենքում կորցնում է իր նպատակահարմարությունը։

- Նախագծի 4-րդ հոդվածի 4-րդ մասի 4-րդ կետի շարադասությունն անհրաժեշտ է ձևակերպել պարզեցված, հստակ և սպառիչ, որպեսզի բացառվեն դրա հետ կապված տարընկալումները։
- Նախագծի 4-րդ հոդվածի 9-րդ մասով սահմանված դրույթները պարզաբանման կարիք ունեն, մասնավորապես, ում կողմից և ինչ սկզբունքով պետք է որոշվեն, ներկայացված  տվյալներն ակնհայտ կեղծ են, խեղաթյուրված և այլն։
- Պարզաբանման և վերանայման կարիք ունեն նաև 4-րդ հոդվածի 12-րդ մասով սահմանված դրույթները, մասնավորապես, նշված մասի 1-ին կետով սահմանված է, որ պեստիցիդը կամ ագրոքիմիկատը ենթակա է վերագրանցման, եթե մինչև գրանցման ժամկետի լրանալը տեղի է ունեցել դրա ազդող նյութի փոփոխություն։ Մինչդեռ նման դեպքերում տվյալ պատրաստուկը կհանդիսանա լիովին նոր արտադրանք, որի պարագայում այն վերագրանցման ենթակա չէ։ Կամ նույն մասի 2-րդ կետով նախատեսված է վերագրանցում, եթե փոխվել է ապրանքի արտադրողը, մինչդեռ նման պարագայում պեստիցիդը կամ ագրոքիմիկատը կհանդիսանա նոր արտադրողի նոր ապրանք, ուստի դրա նկատմամբ վերագրանցում չի կարող կիրառվել։
- Առաջարկում եմ սահմանել դրույթ, որով կնախատեսվի օտարերկրյա պետություններում պեստիցիդների և ագրոքիմիկատների արտադրությամբ զբաղվող ընկերությունների կողմից իրենց ապրանքները նույն մեթոդիկայով, ֆորմուլյացիայով Հայաստանի Հանրապետությունում արտադրելու (այդ թվում՝ մեր երկրում դուստր ձեռնարկություն կամ արտադրական հարթակ հիմնելու), կամ այդ ապրանքների արտադրական պրոցեսը Հայաստանի Հանրապետություն տեղափոխելու հնարավորությունը և դեպքերը, դրանց գրանցման գործընթացը և ընթացակարգը (դեպքերը, պահանջվող փաստաթղթերը և այլն)։
Ելնելով վերոգրյալից՝ Նախագիծն ամբողջությամբ վերանայման և լրամշակման կարիք ունի։ Այդ նպատակով առաջարկում եմ կազմակերպել աշխատանքային քննարկում, որին կմասնակցեն նաև Հայաստանի Հանրապետության սննդամթերքի անվտանգության տեսչական մարմնի մասնագետները։


	








Ընդունվել է մասամբ։ Պեստիցիդներից դեֆոլիանտները և դեսիկանտները, ինչպես նաև հերբիցիդները ըստ էության բույսերի պաշտպանության միջոցներ չեն կարող համարվել, քանի որ առաջինները օգտագործվում են ուղղակի տերևազրկում, չորացում կամ արհեստական հասունացում իրականացնելու համար, երկրորդը՝ ոչնչացնում է մեկ այլ տեսակի բույսերին՝ պաշտպանելով նպատակային բույսի աճն ու զարգացումը։ Միևնույն ժամանակ, պեստիցիդները, բացի  բույսերի և բուսական արտադրանքի համար վնասակար համարվող օրգանիզմների դեմ պայքարից, նախատեսված են նաև  մարդկանց և կենդանիների հիվանդություններ փոխանցողների դեմ պայքարելու համար, իսկ վերջիններիս դեմ պայքարի համար օգտագործվող նյութերը այլ տերմինաբանություն չունեն։

Ընդունվել է




Չի ընդունվել, գրանցման գործընթացի վերապահումը քաղաքականություն մշակող մարմնին ներկայումս նպատակահարմար չէ։

	13․ ՀՀ վարչապետի աշխատակազմի տեսչական մարմինների համակարգման գրասենյակ

	/48․56/23848-2024

	Ի պատասխան Ձեր 2024 թվակաի հուլիսի 2-ի թիվ 01/11533-2024 գրության՝ «Բուսասանիտարիայի մասին» օրենքում փոփոխություններ և լրացումներ կատարելու մասին», «Սննդամթերքի անվտանգության պետական վերահսկողության մասին» օրենքում փոփոխություն կատարելու մասին» և «Գործունեության իրականացման ծանուցման մասին» օրենքում լրացում կատարելու մասին» օրենքների նախագծերի վերաբերյալ հայտնում եմ հետևյալը. 
«Բուսասանիտարիայի մասին» օրենքում փոփոխություններ և լրացումներ կատարելու մասին» օրենքի նախագիծ
1․ Նախագծի 1-ին հոդվածի 4-րդ մասի 34-րդ կետի համաձայն՝ արտադրող է հանդիսանում ֆիզիկական կամ իրավաբանական անձը, որն իրականացնում է պեստիցիդների և ագրոքիմիկատների արտադրություն և համարվում է տվյալ պեստիցիդի կամ ագրոքիմիկատի արտադրության իրավատերը: Վերոգրյալ սահմանման համատեքստում պարզաբանման կարիք ունի «տվյալ պեստիցիդի կամ ագրոքիմիկատի արտադրության իրավատեր» եզրույթը:







2. Նախագծի 1-ին հոդվածի 4-րդ մասի 37-րդ կետում առաջարկում եմ «պետական» բառից հետո լրացնել «կառավարման համակարգի» բառերը, հիմք ընդունելով «Պետական կառավարման համակարգի մարմինների մասին» օրենքի 2-րդ հոդվածի իրավակագավորումը:
3. Նախագծի 2-րդ հոդվածի 4-րդ մասն ունի լրացուցիչ հիմնավորման կարիք, մասնավորապես՝ ինչո՞վ է պայմանավորված և հիմնավորված բույսերի վնասակար օրգանիզմների կարգավորման անհրաժեշտությունը որոշելու, անհրաժեշտության դեպքում դրանց դեմ պայքարի միջոցառումներ իրականացնելու նպատակով իրականացվող բուսասանիտարական ուսումնասիրության իրականացումը Էկոնոմիկայի նախարարությանը լիազորելու անհրաժեշտությունը: Խնդիրը կայանում է նրանում, որ ըստ անհրաժեշտության Լիազոր մարմինը կարող է վերահսկողություն իրականացնող տեսչական մարմնից ստանալ ոլորտում առկա փաստացի իրավիճակի վերաբերյալ տեղեկատվություն։ Բացի այդ, Նախագծով հստակեցված չէ լիազոր մարմնի կողմից ուսումնասիրության բովանդակությունը, իսկ այս լիազորությունը կարող է խաչվել է վերահսկողություն իրականացնող տեսչական մարմնի վերահսկողության հետ։ Ըստ այդմ, լրացուցիչ հիմնավորման կարիք ունի նաև Նախագծի 2-րդ հոդվածը, մասնավորապես՝ ՀՀ կառավարությանը ՀՀ գյուղատնտեսական նշանակության հողատեսքերում բուսասանիտարական ուսումնասիրության և բույսերի պաշտպանության միջոցառումների իրականացման ծրագրի և ժամանակացույցի և բուսաբուծության ոլորտում աշխատանքի անվտանգության կանոնների հաստատման լիազորությամբ օժտելը:





1. Նախագծի 4-րդ հոդվածով լրացվող Օրենքի 6-րդ հոդվածի 2-րդ մասի վերաբերյալ հայտնում եմ, որ բազմիցս կայացած աշխատանքային քննարկումների արդյունքում որոշում էր կայացվել առ այն, որ պեստիցիդների և ագրոքիմիկատների պետական գրանցման համար պահանջվող եզրակացությունը այսուհետ տրամադրվելու է լիազոր մարմնի կողմից պայմանով, որ այն իրականացվելու է հենց Տեսչական մարմնի կողմից՝ առանց վարույթում գրանցման հանձնաժողովի ներգրավման: Հետևաբար՝ առաջարկում եմ Նախագծից հանել գրանցման հանձնաժողովին վերաբերող իրավակարգավորումները: 

5․ Աշխատանքային քննարկումների արդյունքում քննարկվում էր նաև պարզեցված ընթացակարգով պեստիցիդների և ագրոքիմիկատների գրանցման, մասնավորապես՝ զուտ փաստաթղթային համադրման արդյունքով գրանցման կանոնակարգման անհրաժեշտությունը, որը Նախագծում բացակայում է:
Մասնավորապես՝ հաճախ պեստիցիդներ կամ ագրոքիմիկատներ արտադրող ընկերությունների արտադրանքը ստուգվում և գրանցվում է այնպիսի հեղինակավոր և մասնագիտացված միջազգային ինստիտուտների կողմից, որոնց դեպքում ներպետական գործող բարդ ընթացակարգերով պեստիցիդների կամ ագրոքիմիկատների «կրկնակի ստուգման» արդյունքով դրանց գրանցումը նպատակահարմար և արդյունավետ վարչական գործիք չէ։ Ուստի, հաշվի առնելով նաև այս կապակցությամբ դեղերի շրջանառության ոլորտում առկա հաջողված փորձը՝ առաջարկում եմ նախատեսել իրավական մեխանիզմներ, ըստ որոնց՝ Հայաստանի Հանրապետության կառավարության որոշմամբ սահմանված միջազգային մասնագիտական կազմակերպություններում կամ այդ կազմակերպությունների անդամ երկրում գրանցված պեստիցիդներն ու ագրոքիմիկատները Հայաստանի Հանրապետությունում գրանցվելու են պարզեցված ընթացակարգով։ Վերոգրյալ մոտեցման ընդունման պարագայոմ լուծում կտրվի բոլոր այն հարցերին, որոնք կարող էին պայմանավորել լիազոր մարմնի կողմից գրանցում չպահանջող հրատապ և հատուկ դեպքերով սահմանված բացառություններին՝ ուստի առաջարկում եմ Նախագծից և Օրենքից հանել լիազոր մարմնի կողմից հրատապ և հատուկ դեպքերով պայմանավորված բացառություններ սահմանելու լիազորությանը վերաբերող կարգավորումները:
6. Նախագծի 4-րդ հոդվածով լրացվող Օրենքի 6-րդ հոդվածի 3-րդ մասը և Նախագծի 5-րդ հոդվածով լրացվող 6.1-րդ հոդվածի 3-րդ մասն ունի լրացուցիչ հիմնավորման և հստակեցման կարիք։ Մասնավորապես՝ կարգավորման համաձայն՝ «Եթե Հայաստանի Հանրապետությունում արտադրված պեստիցիդները միևնույն արտադրողի անվանումով, միևնույն առևտրային անվանումով և միևնույն բաղադրությամբ գրանցված են  Հայաստանի Հանրապետությունում, ապա Հայաստանի Հանրապետությունը սույն օրենքի իմաստով համարվում է արտադրողի արտադրական տարածքը գտնվելու երկիր և արտադրական տարածքի հասցեի վերաբերյալ տեղեկությունները ներառվում են տվյալ պեստիցիդի գրանցման փաթեթում։ Գրանցված պեստիցիդի գրանցման փաթեթում Հայաստանի Հանրապետությունը որպես տվյալ արտադրողի արտադրական տարածքի ներառումը կատարվում է  հանձնաժողովի դրական եզրակացության հիման վրա։» Ձևակերպումն ինքնին բավականին խրթին է, ուստի պարզ չէ, թե որն է կարգավորման նպատակը և ինչ նորմատիվային և իմաստային բեռ է կրում։ Միաժամանակ, պարզ չէ Հայաստանի Հանրապետությունում արտադրված և գրանցված պեստիցիդների կամ ագրոքիմիկատների համար Հայաստանի Հանրապետությունը արտադրական տարածքի գտնվելու երկիր համարելու և համապատասխանաբար գրանցված պեստիցիդի կամ ագրոքիմիկատի գրանցման փաթեթում Հայաստանի Հանրապետությունը որպես տվյալ արտադրողի արտադրական տարածքի ներառումը հանձնաժողովի դրական եզրակացության հիման վրա կատարելու նպատակահարմարության հարցը: Նույն դիտողությունը վերաբերում է նաև Նախագծի 4-րդ հոդվածով լրացվող Օրենքի 6-րդ հոդվածի 7-րդ մասով սահմանված իրավակարգավորմանը:

7․ Նախագծի 4-րդ հոդվածով լրացվող Օրենքի 6-րդ հոդվածի 5-րդ մասի 2-րդ կետով սահմանվում է, որ օտարերկրյա պետություններում արտադրված, փորձարկված և գործածության մեջ գտնվող պեստիցիդների գրանցման համար պահանջվում է տեղեկատվություն առ այն, որ արտադրող երկրի օրենսդրությամբ տվյալ տեսակի արտադրանքի պետական գրանցման պահանջ սահմանված չէ: Վերոգրյալ կարգավորման կապակցությամբ պարզ չէ, թե գործնականում ինչպես է փաստվելու ներկայացված նորմի կատարված լինելը: Նմանապես պարզաբանման կարիք ունի նաև գրանցման ներկայացված փաստաթղթերի հիման վրա քաղաքականություն մշակող մարմնի կողմից սահմանած ձևով կազմված հայերեն սեղմագիր ներկայացնելու պահանջը:

1. Նախագծի 4-րդ հոդվածով լրացվող Օրենքի 6-րդ հոդվածի 6-րդ մասում, ինչպես նաև 8-րդ մասի 2-րդ կետում առաջարկում եմ հստակեցնել հայտատուին տեղեկացնելու և հայտնաբերված թերությունները վերացնելու ժամկետները:
9. Նախագծի 4-րդ հոդվածով լրացվող Օրենքի 6-րդ հոդվածի 9-րդ մասում առաջարկում եմ «վերադասության» բառը փոխարիվել «վարչական» բառով:
10. Նախագծի 5-րդ հոդվածով լրացվող 6.2-րդ հոդվածի 1-ին մասից առաջարկում եմ հանել «կամ նրա պաշտոնական ներկայացուցչի կամ դիստրիբյուտորի» բառերը, հիմք ընդունելով այն հանգամանքը, որ Նախագծով և Օրենքում նմանօրինակ հասկացություններ սահմանված չեն:
11. Նախագծի 6-րդ հոդվածով նոր բովանդակությամբ շարադրվող  8-րդ հոդվածի  1-ին մասի համաձայն՝ Հայաստանի Հանրապետությունում պետական գրանցման ներկայացված պեստիցիդները և ագրոքիմիկատները ենթակա են պարտադիր թունաբանահիգիենիկ գնահատման, բացառությամբ՝ գոմաղբի, բուսահողի, թռչնաղբի, կենսահումուսի, կենսահեղուկի, տորֆի, կոմպոստների և օրգանական ծագման այլ ագրոքիմիկատների, որոնց գրանցումը կարող է կատարվել առանց թունաբանահիգիենիկ գնահատման։ 
Նախագծի 6-րդ հոդվածով նոր բովանդակությամբ շարադրվող  8-րդ հոդվածի  2-րդ մասում նշվում է, որ պեստիցիդների և (կամ) ագրոքիմիկատների թունաբանահիգիենիկ գնահատումն իրականացնում են անհրաժեշտ գիտական ու նյութական ապահովվածություն և համապատասխան որակավորված մասնագետներ ունեցող` Հայաստանի Հանրապետության օրենսդրությամբ սահմանված կարգով նման լիազորություններ ունեցող կազմակերպությունները:  
Միաժամանակ, վերոգրյալ հոդվածի 5-րդ մասով սահմանվում է, որ պեստիցիդների և (կամ) ագրոքիմիկատների թունաբանահիգիենիկ գնահատումը կատարվում է անցկացված հետազոտությունների արդյունքների կամ տեղեկատվության գիտական վերլուծությամբ փաստաթղթային փորձաքննության արդյունքների հիման վրա։  Վերոգրյալի համատեքստում պարզաբանման կարիք ունի ոչ միայն այն հարցը, թե ո՞ր դեպքերում, ինչպե՞ս, այլ նաև ո՞ւմ կողմից և ի՞նչ հիմնավորմամբ է որոշվելու անցկացնել թունաբանահիգիենիկ գնահատումը այս կամ այն եղանակով: Միաժամանակ, իրավական որոշակիությանը չի համապատասխանում «անհրաժեշտ գիտական ու նյութական ապահովվածություն և համապատասխան որակավորված մասնագետներ ունեցող» ձևակերպումը։ 
Բացի այդ, անվտագության տեսանկյունից անընդունելի եմ համարում թունաբանահիգիենիկ գնահատումը լաբորատոր փորձաքննության փոխարեն, պարզապես փաստաթղթային փորձաքննությամբ իրականացնելը, քանզի  թունաբանահիգիենիկ գնահատումը ենթադրում է ոչ թե փաստաթղթային, այլ լաբորատոր փորձաքննություն՝ իրականացված հատուկ մասնագիտական գիտելիքներ ունեցող անձանց կողմից՝ համապատասխան հետևություններով և եզրահանգումներով, մինչդեռ փաստաթղթային փորձաքննության արդյունքում պեստիցիդի կամ ագրոքիմիկատի թունաբանահիգիենիկ գնահատումը  կկրի խիստ ձևական բնույթ և օբյեկտիվորեն չի արտացոլի պեստիցիդի կամ ագրոքիմիկատի թունաբանահիգիենիկ իրական գնահատումը։
Ըստ այդմ առաջարկում եմ Նախագծով սահմանել իրավակարգավորում առ այն, որ ՀՀ-ում թունաբանահիգիենիկ փորձաքննություն իրականացնելու համար լաբորատոր կարողությունների բացակայության պայմաններում որպես այլընտրանքային տարբերակ թունաբանահիգիենիկ գնահատումն իրականացվելու այլ պետության կազմակերպությունների կողմից:

12. Նախագծի 7-րդ հոդվածն առաջարկում եմ հանել, հիմք ընդունելով այն հանգամանքը, որ հիմնավորված չէ պեստիցիդների կամ ագրոքիմիկատների արտադրությունը կամ վաճառքը որպես ծանուցման ենթակա գործունեության տեսակ սահմանելու նպատակահարմարության հարցը:








13. Նախագիծն առաջարկում եմ համապատասխանեցնել «Նորմատիվ իրավական ակտերի մասին» օրենքի 16-րդ հոդվածի պահանջներին:

«Սննդամթերքի անվտանգության պետական վերահսկողության մասին» օրենքում փոփոխություն կատարելու մասին» օրենքի նախագիծ
Նախագծի 1-ին հոդվածի 6-րդ մասի 3-րդ կետով սահմանվում է, որ ներմուծման եզրակացություն ստանալու համար ֆիզիկական և իրավաբանական անձինք լիազոր մարմին են ներկայացնում են ներմուծվող պեստիցիդների և ագրոքիմիկատների նկարագրությունը (անվանումը, արտադրող և (կամ) գրանցող երկիրը, արտաքին տնտեսական գործունեության ապրանքային անվանացանկի ծածկագիրը, քանակը, թողարկման տարեթիվը, ձեռք բերելու վայրը): Վերոգրյալի համատեքստում հարկ եմ համարում ուշադրություն դարձնել «Բուսասանիտարիայի մասին» օրենքում փոփոխություններ և լրացումներ կատարելու մասին» օրենքի նախագծի 4-րդ հոդվածով նոր բովանդակությամբ շարադրվող 6-րդ հոդվածի 4-րդ մասի 1-ին կետի իրավակարգավորումներին, համաձայն որի՝ ընդլայնվել է պեստիցիդների գրանցման համար անհրաժեշտ տեղեկատվության ցանկը: Հետևաբար՝ առաջարկում եմ Նախագծերի իրավակարգավորումները համապատասխանեցնել միմյանց:

	






Ընդունվել է։
Տրվում է պարզաբանում։
Պեստիցիդների և ագրոքիմիկատների արտադրությունը իրականացվում է ոչ միայն անմիջապես արտադրողի կողմից, այլ նաև արտադրողը պատվիրակում է արտադրական այլ հարթակների պեստիցիդների և ագրոքիմիկատների արտադրությունն իրականացնելու համար, սակայն վերջիններիս որակի, անվտանգության և այլ չափանիշների համար պատասխանատվություն կրում է արտադրողը, այսինքն համարվում է արտադրության իրավատերը։
Ընդունվել է։



Ընդունվել է մասամբ։
Բուսաբուծության ոլորտում, կապված գյուղատնտեսական աշխատանքների իրականացման հետ, ինչպես բաց գրունտում (մասնավորապես, գյուղատնտեսական մեքենա, սարք և սարքավորումների հետ աշխատելիս, թունավոր նյութերի հետ շփվելիս և այլն), այնպես էլ փակ գրունտում կատարվող աշխատանքների ուղղությամբ անհրաժեշտ է մշակել անվտանգության կանոններ, որոնք անչափ կարևոր են աշխատակիցների առողջության ու կյանքին սպառնացող վտանգները նվազեցնելու կամ բացառելու համար։ Իսկ նշված անվտանգության կանոնները նպատակահարմար է մշակել և հաստատել Կառավարության որոշմամբ, հետևաբար,  ՀՀ օրենսդրության համաձայն՝ անհրաժեշտ է օրենքում  Կառավարությանը վերապահել  համապատասխան լիազորող նորմ։ 
Ընդունվել է








Ընդունվել է։




















Ընդունվել է։






















Ընդունվել է։










Ընդունվել է։


Ընդունվել է։

Ընդունվել է։



Ընդունվել է։






































Չի ընդունվել, քանի որ Նախագծի հիմնավորմամբ արդեն իսկ նշվել է պեստիցիդների և ագրոքիմիկատների արտադրությունը կամ վաճառքը ծանուցման ենթակա գործունեության տեսակ սահմանելու նպատակահարմարությունը։
Միաժամանակ այն լծակներ է ստեղծում վերահսկողություն իրականացնող լիազոր մարմնի գործունեության առավել հեշտ իրականացման համար։

Ընդունվել է։


Ընդունվել է։


	14․ ՀՀ առողջապահության նախարարություն
	09․07․2024թ․

	
	ԱԱ/19/19478-2024

	Ուսումնասիրելով Ձեր կողմից ս.թ. մայիսի 27-ի թիվ 01/9718-2024 գրությամբ  ՀՀ առողջապահության նախարարություն ներկայացված «Բուսասանիտարիայի մասին» օրենքում փոփոխություններ և լրացումներ կատարելու մասին» ՀՀ օրենքի և «Գործունեության իրականացման մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծերը՝ հայտնում եմ.
Նախագծի 1-ին հոդվածի 4-րդ մասով կատարվում է լրացում, համաձայն որի՝ արտադրողը ֆիզիկական կամ իրավաբանական անձն է, որն իրականացնում է պեստիցիդների և ագրոքիմիկատների արտադրություն և պատասխանատվություն է կրում իր արտադրանքի վերաբերյալ օրենսդրությամբ սահմանված պահանջների պահպանման համար։
ՀՀ քաղաքացիական օրենսգրքի համաձայն՝ իրավաբանական անձ է համարվում այն կազմակերպությունը, որը, որպես սեփականություն, ունի առանձնացված գույք և իր պարտավորությունների համար պատասխանատու է այդ գույքով, կարող է իր անունից ձեռք բերել ու իրականացնել գույքային և անձնական ոչ գույքային իրավունքներ, կրել պարտականություններ, դատարանում հանդես գալ որպես հայցվոր կամ պատասխանող: 
«Անհատ ձեռնարկատիրոջ մասին» ՀՀ օրենքի համաձայն՝ անհատ ձեռնարկատերն այն ֆիզիկական անձն է, որն իրավունք ունի, առանց իրավաբանական անձ կազմավորելու, ինքնուրույն, իր անունից և իր ռիսկով իրականացնել գործունեություն, որի հիմնական նպատակը գույք օգտագործելուց, ապրանքներ վաճառելուց, աշխատանքներ կատարելուց կամ ծառայություններ մատուցելուց շահույթ (եկամուտ) ստանալն է:
Հետևաբար, առաջարկում ենք նախագծում «ֆիզիկական անձ» հասկացության փոխարեն կիրառել «անհատ ձեռնարկատեր» բառերը։

Միևնույն ժամանակ, նշենք, որ պեստիցիդները ագրոքիմիկատների խումբ են, որոնք չեն տարանջատվում ագրոքիմիկատներից: Ագրոքիմիական նյութերը, կրճատված գյուղատնտեսական քիմիական նյութերը օգտագործվում են արդյունաբերական գյուղատնտեսության մեջ: Ագրոքիմիան վերաբերում է բիոցիդներին և սինթետիկ պարարտանյութերին: Այն կարող է ներառել նաև հորմոններ և աճի այլ քիմիական նյութեր: Ի տարբերություն բոլոր մնացած քիմիական միացությունների, դրանք կանխամտածված են մտցվում շրջակա միջավայր, օժտված են բարձր կենսաբանական ակտիվությամբ, այսինքն պետք է ազդեն կենդանի օրգանիզմների վրա և այլն: 
Ուստի, առաջարկում ենք․
1. նախագծից հանել բոլոր այն դրույթները, որոնք նախատեսում են ագրոքիմիկատը գրանցել առանց թունաբանական-հիգիենիկ գնահատման:

1. Նախատեսել դրույթներ, որոնք ուղղված կլինեն ռեգլամենտացիայի կոմիտեի ստեղծմանն ու գործունեությանը: 


1. Մինչև նախագծի վերջնական փաթեթը շրջանառելը, նախագծում առկա խնդիրները վեր հանելու նպատակով, կազմակերպել քննարկում։
	




Ընդունվել է։



















Չի ընդունվել, քանի որ Նախագծում միայն գոմաղբի, բուսահողի, թռչնաղբի, կենսահումուսի, կենսահեղուկի, տորֆի, կոմպոստների և օրգանական ծագման այլ ագրոքիմիկատների գրանցումն է կատարվելու առանց թունաբանահիգիենիկ գնահատման, որոնք չեն հանդիսանում սինթետիկ պարարտանյութեր։



Չի ընդունվել, քանի որ անհասկանալի է ինչ ռեգլամենտացիայի կոմիտեի ստեղծման մասին է խոսքը։

	
15․ ՀՀ սննդամթերքի անվտանգության տեսչական մարմին
	18․04․2024թ․

	
	/04.4/9465-2024

	Հայտնում եմ Ձեզ, որ «Գործունեության իրականացման մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի վերաբերյալ առարկություններ և առաջարկություններ չկան։
Միաժամանակ ««Սննդամթերքի անվտանգության պետական վերահսկողության մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի և ««Բուսասանիտարիայի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի լրամշակված տարբերակների  վերաբերյալ հայտնում եմ հետևյալը․
1․ ««Սննդամթերքի անվտանգության պետական վերահսկողության մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագիծ (այսուհետ՝ Նախագիծ)․
- Նախագծի 1-ին հոդվածի 2-րդ մասը պարզաբանման և խմբագրման կարիք ունի, քանի որ պարզ չէ, թե լիազոր մարմինը ինչի հիման վրա պետք է եզրակացություն տրամադրի։ 










- Նախագծի 1-ին հոդվածի 6-րդ մասի 1-ին կետում պարզ չէ, թե ինչ հաշվառման համարի մասին է խոսքը։ Առաջարկում եմ նաև Նախագծի 1-ին հոդվածի 6-րդ մասի 3-րդ կետը միավորել նույն մասի 1-ին կետի հետ՝ որպես դիմումում ներկայացվող տեղեկատվություն։ Պարզաբանման կարիք ունի նաև 3-րդ կետում նշված՝ գրանցող երկրի վերաբերյալ տեղեկատվության պահանջը, առավել ևս՝ արտադրողի հետ և/կամ-ով։
- Առաջարկում ենք Նախագծի 1-ին հոդվածի 6-րդ մասի 4-րդ կետը հանել, քանի որ պեստիցիդների և ագրոքիմիկատների ներմուծման եզրակացությունը տրվում է էլեկտրոնային մեկ պատուհան համակարգով, ուստի հաշվառումն իրականացվում է ավտոմատացված եղանակով։



- Նախագծի 1-ին հոդվածի 6-րդ մասի 5-րդ կետում անհասկանալի է ներմուծման եզրակացություն ստանալու նպատակող ներկայացվող դիմումին կից փորձարկման լաբորատորիայի կողմից տրամադրված փորձարկման արդյունքներն արձանագրած փաստաթղթի ներկայացման պահանջը, քանի որ նմուշառումը և լաբորատոր փորձարկումը կատարվում են դիմումը ներկայացնելուց հետո։











- Նախագծի 1-ին հոդվածի 7-րդ մասում պարզաբանման կարիք ունի եզրակացության տրամադրման օրերի քանակական տարբերությունը։
- Նախագծի 1-ին հոդվածի 8-րդ մասն անհրաժեշտ է խմբագրել, քանի որ եզրակացությունը տրամադրվում է էլեկտրոնային եղանակով։
- Առաջարկում ենք Նախագծով սահմանել նաև պեստիցիդների և ագրոքիմիկատների արտահանման կարգը։

2․ ««Բուսասանիտարիայի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագիծ (այսուհետ՝ Նախագիծ)․
- Նախագծի 1-ին հոդվածի 25-րդ կետում անհրաժեշտ է հստակեցնել «պեստիցիդ» հասկացության սահմանումը, մասնավորապես, «բույսերի պաշտպանության միջոց» բառերից առաջ «,» նշանը փոխարինել «՝» նշանով, որպեսզի հաջորդող նյութերը, դրանց խառնուրդները ընկալվեն բույսերի պաշտպանության միջոցների հասկացության շրջանակներում։ Նույն կետում անհաժեշտ է հանել «ներառյալ մարդկանց և կենդանիների հիվանդություններ փոխանցողների, սննդամթերքի, կենդանիների կերերի» բառերը, քանի որ պեստիցիդները նախատեսված են բույսերի և բուսական արտադրանքի համար վնասակար համարվող օրգանիզմների դեմ պայքարի համար։












 
- Նախագծի 1-ին հոդվածի 34-րդ, 35-րդ և 36-րդ կետերով ներկայացված՝ «արտադրող», «արտադրական տարածք» և «առևտրային անվանում» հասկացությունները պարզ շարադրված չեն և տարընկալման տեղիք են տալիս․ իրավակիրառ պրակտիկայում պարզ չեն դրանց գործածության մեխանիզմները։ 









- Նախագծի 4-րդ հոդվածի 2-րդ մասում և 5-րդ հոդվածի 2-րդ մասում «իրականացնում է» բառից հետո լրացնել «բնագավառի քաղաքականությունը մշակող» բառերով, քանի որ պեստիցիդների և ագրոքիմիկատների գրանցման որևէ փուլում վերահսկողական աշխատանքներ չեն իրականացվում, և այդ գործառույթը նպատակահարմար է վերապահել բնագավառի քաղաքականությունը մշակող լիազոր մարմնին։

- Նախագծի 4-րդ հոդվածի 3-րդ մասը և 5-րդ հոդվածի 3-րդ մասն ամբողջությամբ պարզաբանման կարիք ունեն․ առաջին հերթին անհրաժեշտ է պարզաբանել «գրանցման փաթեթ» հասկացությունը (ավելին՝ «գրանցված պեստիցիդի գրանցման փաթեթ»), և եթե նման հասկացության կիրառման կարիք կա, ապա Օրենքի 3-րդ հոդվածում սահմանել նման հասկացություն։ Մյուս կողմից պարզ չէ, թե ինչ սկզբունքով և ինչ նպատակով Հայաստանի Հանրապետությունում արտադրված և սահմանված կարգով արդեն գրանցված ապրանքների համար պետք է կրկին ճշգրտվի և ամրագրվի արտադրական տարածք հանդիսացող երկիրը, որի համար էլ պետք է Հանձնաժողովը տա եզրակացություն։ Նույն կետերում պարզ չէ, թե, օրինակ, ինչպես պետք է ներկայացվեն ապրանքի ազդող նյութը (սննդատարրը) կամ դրա պատրաստուկային ձևը, ուստի նշված կետերի սկզբունքային և բովանդակային պարզաբանումից հետո առաջարկում եմ «Դրական եզրակացությունը տրամադրելու համար պահանջվում են» բառերից հետո ավելացնել «հետևյալ տեղեկությունները պարունակող փաստաթղթերը» բառերը։
Բացի այդ, մի կողմից խոսքը գնում է Հայաստանի Հանրապետությունում արտադրված պեստիցիդների և ագրոքիմիկատների գրանցման մասին, մինչդեռ նշված մասի երկրորդ հատվածում հանձնաժողովի դրական եզրակացությունը տրամադրելու համար սահմանվում են այնպիսի պահանջներ, որոնց դեպքում խոսքը կարծես գնում է 3-րդ երկրի մասին։ Նույն կերպ ամբողջությամբ պարզաբանման և խմբագրման կարիք ունեն Նախագծի 4-րդ հոդվածի 4-րդ մասը և 5-րդ հոդվածի 4-րդ մասը։


- Նախագծի 4-րդ հոդվածի 3-րդ մասում, 4-րդ մասի 1-ին կետում, 7-րդ, 10-րդ մասերում, 11-րդ մասի 1-ին կետում առաջարկում եմ հանել պեստիցիդների համագործիչ և օժանդակ նյութերի չափաքանակներին առնչվող պահանջը, քանի որ գրանցման ժամանակ այդ նյութերի տոկոսային հարաբերությունները էական չեն և չեն ստուգվում, միաժամանակ բավական է նշել միայն դրանց անունները, որպեսզի գրանցելիս առկա լինի անհրաժեշտ տեղեկատվությունն առ այն, թե գրանցվող ապրանքն արդյոք պարունակում է օրենսդրությամբ արգելված նյութեր, թե ոչ։















- Նախագծի 4-րդ հոդվածի 4-րդ մասի 4-րդ կետում «մնացորդային քանակների» բառերն անհրաժեշտ է փոխարինել «պարունակության» բառով, քանի որ լաբորատոր փորձաքննության ժամանակ որոշվում է ոչ թե ազդող նյութի մնացորդային քանակությունը, այլ տվյալ պատրաստուկում ազդող նյութի չափաբաժինը, միաժամանակ մնացորդային քանակությունը կիրառելի կլիներ, եթե խոսքը գնար սննդամթերքում տվյալ պեստիցիդի ազդող նյութի պարունակության և օրենսդրությամբ սահմանված պահանջներին դրա համապատասխանության մասին։ 





- Նախագծի 4-րդ հոդվածի 4-րդ մասի 10-րդ կետն առաջարկում եմ հանել, քանի որ անհավասար պահանջներ են սահմանվում տեղական և օտարերկրյա արտադրանքների համար, արդյունքում՝ առավել դյուրին պայմաններ են ստեղծվում օտարերկրյա պետություններում արտադրված պեստիցիդների և ագրոքիմիկատների գրանցման համար։ Միաժամանակ, առողջապահության, շրջակա միջավայրի և գյուղատնտեսության ոլորտի լիազոր մարմինների ներկայացուցիչներն ընգրկրված են պեստիցիդների և ագրոքիմիկատների գրանցման հանձնաժողովի կազմում և սահմանված կարգով ներկայացնում են իրենց մասնագիտական եզրակացությունները, ուստի նման դրույթի առկայությունն օրենքում կորցնում է իր նպատակահարմարությունը։






- Նախագծի 4-րդ հոդվածի 5-րդ մասի 2-րդ կետի և 5-րդ հոդվածի 5-րդ մասի 2-րդ կետի շարադասությունն անհրաժեշտ է ձևակերպել հստակ և սպառիչ, որպեսզի բացառվեն դրա հետ կապված տարընկալումները։ 
- Անհրաժեշտ է հիմնավորել կամ պարզաբանել Նախագծի 4-րդ հոդվածի 5-րդ մասի 3-րդ կետի անհրաժեշտությունը, քանի որ պարզ չէ, թե հայերեն լեզվով գրանցման համար անհրաժեշտ բոլոր տեղեկությունները ներկայացնելու դեպքում որն է առանձին հայերեն սեղմագիր ներկայացնելու անհրաժեշտությունը։ Նույնը՝ Նախագծի 5-րդ հոդվածի 3-րդ կետի համար։ Նույնը վերանայել նաև Նախագծի 6․2-րդ հոդվածի 2-րդ մասում։

- Նախագծի 4-րդ հոդվածի 7-րդ մասը և 5-րդ հոդվածի 7-րդ մասը պարզաբանման կարիք ունեն, քանի որ նշված կետերից պարզ չէ, թե Հայաստանի Հանրապետությունը ինչ ընթացակարգով և որ երկրի արտադրական տարածք պետք է հանդիսանա։

- Նախագծի 4-րդ հոդվածի 8-րդ մասի 2-րդ կետով և 5-րդ հոդվածի 8-րդ մասի 2-րդ կետով սահմանված դրույթները պարզաբանման կարիք ունեն, մասնավորապես, ում կողմից և ինչ սկզբունքով պետք է որոշվեն, ներկայացված  տվյալներն ակնհայտ կեղծ են, խեղաթյուրված և այլն։









- Նախագծի 4-րդ հոդվածի 10-րդ մասի 1-ին և 2-րդ կետերը (նույն սկզբունքով՝ 5-րդ հոդվածի 10-րդ մասի 1-ին և 2-րդ կետերը) հակասում են միմյանց, քանի որ մի դեպքում պեստիցիդը կամ ագրոքիմիկատը ենթակա է վերագրանցման, եթե տեղի է ունեցել ազդող նյութի (սննդատարրի) կամ դրա չափաքանակի փոփոխություն, մյուս կողմից՝ եթե դրանք չեն փոփոխվել։ Բացի այդ, նշված մասերի 2-րդ կետով սահմանված է, որ պեստիցիդը կամ ագրոքիմիկատը ենթակա է վերագրանցման, եթե մինչև գրանցման ժամկետի լրանալը տեղի է ունեցել դրա ազդող նյութի փոփոխություն։ Մինչդեռ նման դեպքերում տվյալ պատրաստուկը կհանդիսանա լիովին նոր արտադրանք, որի պարագայում այն ենթակա է ոչ թե վերագրանցման, այլ գրանցման։ Նույն սկզբունքով էլ անհրաժեշտ է վերանայել Նախագծի 4-րդ հոդվածի 12-րդ մասի և 5-րդ հոդվածի 12-րդ մասի անհրաժեշտությունը։















- Անհրաժեշտ է պարզաբանել Նախագծի 4-րդ հոդվածի 11-րդ մասի 2-րդ կետի և 5-րդ հոդվածի 11-րդ մասի 2-րդ կետի նպատակահարմարությունը, քանի որ եթե նույն մասերի 1-ին կետերով բերված տեղեկատվությունից կարելի է տեսնել, որ պատրաստուկի բաղադրությունը փոփոխություն չի կրել, ինչ անհրաժեշտություն կա նույնի մասին ներկայացնել առանձին պաշտոնական տեղեկանք։
- Նախագծի 5-րդ հոդվածի 4-րդ մասի 3-րդ կետում առաջարկում եմ «օդում» բառը տեղափոխել «ագրոքիմիկատի» բառից առաջ։

- Նախագծի 6․2-րդ հոդվածի 4-րդ մասում անհրաժեշտ է հիմնավորել, թե ինչ սկզբունքով է պեստիցիդի գրանցման ժամկետը թողնվում 5 տարի, իսկ ագրոքիմիկատի դեպքում այն երկարացվում մինչև 10 տարի։




















- Նախագծի 6․2-րդ հոդվածի 5-րդ մասում «գրանցման անվանացանկ» բառերն անրաժեշտ է փոխարինել «Հայաստանի Հանրապետությունում օգտագործման համար թույլատրված պեստիցիդների և ագրոքիմիկատների անվանացանկ» բառերով։ Բացի այդ, նշված մասը պարզաբանման կարիք ունի՝ հասցեի փոփոխությունը վերաբերում է արտադրական տարածքին, թե նաև արտադրողին, քանի որ սույն Նախագծի իմաստով հասցե տրամադրելու պահանջը վերաբերում է միայն արտադրողին։


- Նախագծի 6-րդ հոդվածի 4-րդ մասում պարզաբանման ենթակա է, թե ինչպիսի հետազոտությունների մասին է խոսքը գնում, բացի այդ անհրաժեշտ է վերանայել և խմբագրել «տեղեկատվության գիտական վերլուծությամբ փաստաթղթային փորձաքննության արդյունքներ» արտահայտությունը, քանի որ իրավակիրառ պրակտիկայում դրա կիրառման մեխանիզմները պարզ չեն։
Հարկ եմ համարում նշել, որ սույն Նախագծի վերաբերյալ Սննդամթերքի անվտանգության տեսչական մարմնի կողմից 2024 թվականի հունիսի 3-ի 04.4/7362-2024 թվակիր գրությամբ ներկայացվել են բազմաթիվ առաջարկություններ, որոնց ճնշող մեծամասնությունը սույն գրությամբ ներկայացված ամփոփաթերթում չի զետեղվել, թեպետ դրանց մի մասը հաշվի է առնվել Նախագծի լրամշակման ժամանակ։
Ելնելով վերոգրյալից՝ Նախագծերն ամբողջությամբ վերանայման և լրամշակման կարիք ունեն։ Այդ նպատակով առաջարկում եմ կազմակերպել աշխատանքային քննարկում, որին կմասնակցեն նաև Հայաստանի Հանրապետության սննդամթերքի անվտանգության տեսչական մարմնի մասնագետները։

	









Ընդունվել է։ Տրվում է պարզաբանում․
««Սննդամթերքի անվտանգության պետական վերահսկողության մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի 1-ին հոդվածով շարադրվող Օրենքի 18-րդ հոդվածի 2-րդ մասով սահմանված դեպքում եզրակացությունը տրամադրվում է նույն հոդվածի 7-րդ մասով սահմանված կարգով՝ 6-րդ մասով սահմանված փաստաթղթերը լիազոր մարմին ներկայացնելուց հետո մեկ աշխատանքային օրվա ընթացքում։

Ընդունվել է։  Նախագծի 1-ին հոդվածի 6-րդ մասի 1-ին կետում խոսքը իրավաբանական անձի և անհատ ձեռնարկատիրոջ հաշվառման համարի մասին է։

Չի ընդունվել։
 Օրենքի նախագծում անհրաժեշտ է ամրագրել գործընթացի համար պահանջվող փաստաթղթերի վերաբերյալ պահանջը՝ անկախ եզրակացության տրամադրման եղանակից։

Չի ընդունվել։
ՀՀ օրենսդրությամբ տրված են իրավակարգավորումներ՝ սահմանելով բացառություններ որոշ տեսակի պեստիցիդների և ագրոքիմիկատների համար, որոնց ներմուծման դեպքում եզրակացությունը տրամադրվում է արտադրողի կողմից տրամադրված փորձարկման արդյունքներն արձանագրած փաստաթղթի հիման վրա, այսինքն տվյալ դեպքում հիմք են ընդունվում այլ երկրների լաբորատորիաների կողմից կատարված փորձարկման արդյունքերը։ Հետևաբար, տվյալ կարգավորումը անհրրաժեշտ է ամրագրել Օրենքով։ 
Ընդունվել է։

Ընդունվել է։

Ընդունվել է։




Չի ընդունվել։
Պեստիցիդներից՝ դեֆոլիանտները և դեսիկանտները, ինչպես նաև հերբիցիդները ըստ էության բույսերի պաշտպանության միջոցներ չեն կարող համարվել, քանի որ առաջինները օգտագործվում են ուղղակի տերևազրկում, չորացում կամ արհեստական հասունացում իրականացնելու համար, երկրորդը՝ ոչնչացնում է մեկ այլ տեսակի բույսերին՝ պաշտպանելով նպատակային բույսի աճն ու զարգացումը։ Միևնույն ժամանակ, պեստիցիդները, բացի  բույսերի և բուսական արտադրանքի համար վնասակար համարվող օրգանիզմների դեմ պայքարից, նախատեսված են նաև  մարդկանց և կենդանիների հիվանդություններ փոխանցողների դեմ պայքարելու համար, իսկ վերջիններիս դեմ պայքարի համար օգտագործվող նյութերը այլ տերմինաբանություն չունեն։
Չի ընդունվել։
Նշված հասկացությունների ներկայիս շարադրանքը խմբագրվել և լրամշակվել է տարբեր գերատեսչությունների, պետական մարմինների, գիտական կազմակերպությունների մասնագետների հետ կայացած բազմաթիվ քննարկումների արդյունքում։ Սույն հասկացությունների վերաբերյալ ավելի հստակ և պարզ շարադրանքների առաջարկության դեպքում՝ կդիտարկվեն և հնարավորության դեպքում կընդունվեն։

Չի ընդունվել, գրանցման գործընթացի վերապահումը քաղաքականություն մշակող մարմնին ներկայումս նպատակահարմար չէ։



Ընդունվել է։



















Չի ընդունվել։
Գրանցման գործընթացում պեստիցիդների վերաբերյալ ամբողջական և լիարժեք պատկեր ստանալու համար անհրաժեշտ է ունենալ տեղեկատվություն, ինչպես ազդող նյութի, այնպես էլ օժանդակ և համագործիչ նյութերի վերաբերյալ՝ անկախ այն հանգամանքից տվյալ պահին դրանք ստուգվում են, թե ոչ, միևնույն ժամանակ չբացառելով, որ գուցե հետագա կիրառման ժամանակ խնդիրներ արձանագրվելու դեպքում անհրաժեշտություն առաջանա ստուգելու և նույնականացնելու ներկայացված տվյալների հետ։ Միաժամանակ, տվյալ պեստիցիդն իր առևտրային անվանումը ստանում է և բնութագրվում է ոչ միայն ազդող նյութի տեսակով և դրա պարունակությամբ, այլև օժանդակ և համագործիչ նյութերի և դրանց պարունակությամբ։

Չի ընդունվել։
Նշված կետում սահմանված պեստիցիդի քիմիական փորձաքննության մեթոդից բացի անհրաժեշտ են նաև նախագծով  սահմանված՝ ազդող նյութի մնացորդային քանակների որոշման մեթոդիկաները՝ հողում, ջրամբարների ջրում, աշխատանքային գոտում օդում, մթնոլորտային օդում, սննդամթերքում թույլատրելի քանակները վերահսկելու նպատակով։

Չի ընդունվել։
Նախագծով գրանցման գործընթացում դաշտային և լաբորատոր փորձարկումների պահանջը սահմանված է միայն պեստիցիդների համար։ Իսկ նշված փորձարկումների իրականացման հարցը քննարկվել է նաև գիտական կազմակերպությունների համապատասախան մասնագետների հետ և մասնագիտական կարծիքներ են ներկայացվել պեստիցիդների գրանցումն ու արտադրությունը առանց դաշտային փորձարկումների իրականացման ոչ նպատակահարմարության վերաբերյալ։ 

Ընդունվել է


Ընդունվել է։ 






Ընդունվել է



Ընդունվել է։ Տրվում է պարզաբանում․
Կարող են ներկայացվել այնպիսի տվյալներ, որոնց ուսումնասիրման ժամանակ կարող են դիտարկվել՝ օրինակ անհայտ ծագման հասցեներ կամ նկատելի կլինեն առանց կնիքի կամ ստորագրության փաստաթղթեր կամ նախագծով սահմանված գրանցման համար անհրաժեշտ սեղմագրի բովանդակության և արտադրողի կողմից տրամադրված տեղեկությունների անհամապատասխանություններ և այլն։

Չի ընդունվել։
Հարկ է նշել, որ գործող Օրենքում պեստիցիդների և ագրոքիմիկատների վերագրանցումն իրականացվում է գրանցման դրույթներին համապատասխան։ Նախագծով պարզեցվել և տրվել է հնարավորություն, որ եթե մինչև գրանցման ժամկետի լրանալը հայտատուն ցանկանում է վերագրանցել տվյալ արտադրանքը, և եթե դրա բաղադրությունը չի փոփոխվել, ապա վերագրանցումը կատարվում է պարզեցված՝ ներկայացնելով նախագծի համապատասխան հոդվածով սահմանված տեղեկատվությունը։  Իսկ եթե մինչև դրանց գրանցման ժամկետի ավարտը տեղի է ունեցել  ազդող նյութի (սննդատարրի) կամ դրա չափաքանակի փոփոխություն, ապա վերագրանցումը կատարվում է գրանցման դրույթներին համապատասխան,  ինչպես որ սահմանված է նախագծի համապատասխան հոդվածների 12-րդ մասերով։


Ընդունվել է։




Ընդունվել է։


Ընդունվել է։
Ագրոքիմիկատները՝ դրանք պարարտանյութեր են, քիմիական հողաբարելավիչներ, որոնք նախատեսված են բույսերի սնուցման, հողերի բերրիության բարելավման համար, իսկ պեստիցիդները տարբեր ծագման  բարձր կենսաբանական ակտիվությամբ օժտված նյութեր են, որոնք օգտագործվում են հիմնականում կենդանի օրգանիզմների  դեմ պայքարի համար, իսկ դրանց գերակշիռ մասը քիմիական ծագման թույներ են, որոնց նկատմամբ հսկողությունը, ինչպես նաև գրանցման հետ կապված գործընթացների իրականացման պարբերականությունը պետք է համեմատաբար ավելի կարճ լինի՝ բնության, կենդանիների, մարդկանց առողջությանը սպառնացող վտանգները ավելի վերահսկելի դարձնելու նպատակով։

Ընդունվել է։







Ընդունվել է։




Սննդամթերքի անվտանգության տեսչական մարմնի կողմից 2024 թվականի հունիսի 3-ի 04.4/7362-2024 թվակիր գրությամբ ներկայացված առաջարկությունները ամփոփաթերթում չզետեղելը պայմանավորված է այն հանգամանքով, որ մինչև նշված գրությամբ ներկայացված կարծիքի ստացումը նախագիծը կրկին լրամշակվել էր և ի լրումն պաշտոնական գրությամբ ներկայացվել է Սննդամթերքի անվտանգության տեսչական մարմին՝ կարծիքի։

	16․ ՀՀ արդարադատության նախարարություն
	19․07․2024թ․

	
	/27.3/28422-2024

	1. ««Բուսասանիտարիայի մասին» օրենքում փոփոխություններ և լրացումներ կատարելու մասին» օրենքի լրամշակված նախագծի (այսուհետ՝ Նախագիծ) 1-ին հոդվածի 1-ին մասի 4-րդ կետով նոր լրացվող 36-րդ կետում առաջարկում ենք վերանայել «նյութ(եր) կամ սննդատարր(եր)» ձևակերպումը՝ նկատի ունենալով «Նորմատիվ իրավական ակտերի մասին» օրենքի 16-րդ հոդվածի 8-րդ մասը, համաձայն որի՝ եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից: Նույն դիտողությունը վերաբերում է նաև Նախագծով նախատեսված համանման ձևակերպումներին:
2. Նախագծի 4-րդ և 6-րդ հոդվածներում «բովանդակությամբ» բառն անհրաժեշտ է փոխարինել «խմբագրությամբ» բառով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի 3-րդ կետը:
3. Նախագծի 4-րդ հոդվածով նոր խմբագրությամբ շարադրվող 6-րդ հոդվածի 3-րդ մասի 2-րդ նախադասությունում «տարածքի ներառումը կատարվում է» բառերն առաջարկում ենք փոխարինել «տարածքի հասցեի ներառումը կատարվում է» բառերով՝ նկատի ունենալով, որ նույն մասի առաջին նախադասությունով նախատեսվել է, որ պեստիցիդի գրանցման փաթեթում ներառվում են արտադրական տարածքի հասցեի վերաբերյալ տեղեկությունները: 
4. Նախագծի 4-րդ հոդվածով նոր խմբագրությամբ շարադրվող 6-րդ հոդվածի 7-րդ մասի համաձայն՝ լիազոր մարմնի կողմից սույն հոդվածի 3-րդ մասով սահմանված՝ գրանցված պեստիցիդի գրանցման փաթեթում Հայաստանի Հանրապետությունը որպես տվյալ արտադրողի արտադրական տարածքի ներառումը մերժելու հիմք է հանդիսանում հանձնաժողովի բացասական եզրակացությունը։ (…): Այս կապակցությամբ հարկ է նկատի ունենալ, որ Նախագծի 4-րդ հոդվածով նոր խմբագրությամբ շարադրվող 6-րդ հոդվածի 3-րդ մասի համաձայն՝ եթե Հայաստանի Հանրապետությունում արտադրված պեստիցիդները միևնույն արտադրողի անվանումով, միևնույն առևտրային անվանումով և միևնույն բաղադրությամբ գրանցված են  Հայաստանի Հանրապետությունում, ապա Հայաստանի Հանրապետությունը սույն օրենքի իմաստով համարվում է արտադրողի արտադրական տարածքը գտնվելու երկիր և արտադրական տարածքի հասցեի վերաբերյալ տեղեկությունները ներառվում են տվյալ պեստիցիդի գրանցման փաթեթում։ (…): Նշվածը հիմք ընդունելով՝ անհրաժեշտ է «Հայաստանի Հանրապետությունը որպես տվյալ արտադրողի արտադրական տարածքի ներառումը» ձևակերպումը վերանայել: 
5. Նախագծի 4-րդ հոդվածով նոր խմբագրությամբ շարադրվող 6-րդ հոդվածի 7-րդ մասի «միավոր ծավալում» բառերից հետո առաջարկում ենք լրացնել «և թույլատրելի շեղումները» բառերը՝ նկատի ունենալով նոյն հոդվածի 3-րդ մասը:
6. Նախագծի 4-րդ հոդվածով նոր խմբագրությամբ շարադրվող 6-րդ հոդվածի 11-րդ մասում «դիմումի» բառն անհրաժեշտ է փոխարինել «հայտի» բառով՝ նկատի ունենալով նույն հոդվածի 10-րդ մասի 1-ին կետը:
7. Նախագծի 5-րդ հոդվածով նոր լրացվող 6.1-ին հոդվածի 3-րդ մասի 2-րդ նախադասությունում «տարածքի ներառումը կատարվում է» բառերն առաջարկում ենք փոխարինել «տարածքի հասցեի ներառումը կատարվում է» բառերով՝ նկատի ունենալով, որ նույն մասի առաջին նախադասությունով նախատեսվել է, որ գրանցման փաթեթում ներառվում են արտադրական տարածքի հասցեի վերաբերյալ տեղեկությունները: Բացի այդ, Նախագծի 5-րդ հոդվածով նոր լրացվող 6.1-ին հոդվածի 3-րդ մասի 1-ին նախադասությունում «պեստիցիդի գրանցման փաթեթում» բառերն անհրաժեշտ է փոխարինել «ագրոքիմիկատի գրանցման փաթեթում» բառերով՝ նկատի ունենալով, որ հոդվածը վերաբերում է ագրոքիմիկատների գրանցմանը:
8. Նախագծի 5-րդ հոդվածով նոր լրացվող 6.1-ին հոդվածի 7-րդ մասի համաձայն՝ լիազոր մարմնի կողմից սույն հոդվածի 3-րդ մասով սահմանված՝ գրանցված ագրոքիմիկատի գրանցման փաթեթում Հայաստանի Հանրապետությունը որպես տվյալ արտադրողի արտադրական տարածքի ներառումը մերժելու հիմք է հանդիսանում հանձնաժողովի բացասական եզրակացությունը։ (…): Այս կապակցությամբ հարկ է նկատի ունենալ, որ Նախագծի 5-րդ հոդվածով նոր լրացվող 6.1-ին հոդվածի 3-րդ մասի համաձայն՝ եթե Հայաստանի Հանրապետությունում արտադրված ագրոքիմիկատները միևնույն արտադրողի անվանումով, միևնույն առևտրային անվանումով և միևնույն բաղադրությամբ գրանցված են  Հայաստանի Հանրապետությունում, ապա Հայաստանի Հանրապետությունը սույն օրենքի իմաստով համարվում է արտադրողի արտադրական տարածքը գտնվելու երկիր և արտադրական տարածքի հասցեի վերաբերյալ տեղեկությունները ներառվում են տվյալ պեստիցիդի գրանցման փաթեթում։ (…): Նշվածը հիմք ընդունելով՝ անհրաժեշտ է «Հայաստանի Հանրապետությունը որպես տվյալ արտադրողի արտադրական տարածքի ներառումը» ձևակերպումը վերանայել: 
9. Նախագծի 5-րդ հոդվածով նոր լրացվող 6.1-ին հոդվածի 11-րդ մասում «դիմումի» բառն անհրաժեշտ է փոխարինել «հայտի» բառով՝ նկատի ունենալով նույն հոդվածի 10-րդ մասի 1-ին կետը:
10. Նախագծի 6-րդ հոդվածով նոր խմբագրությամբ շարադրվող 8-րդ հոդվածում «և (կամ)» ձևակերպումն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 16-րդ հոդվածի 1-6-րդ մասերի պահանջները:
11. Նախագծի 6-րդ հոդվածով նոր խմբագրությամբ շարադրվող 8-րդ հոդվածի 6-րդ մասում առաջարկում ենք հստակեցնել, թե ինչ ձևաչափով է կազմվելու պեստիցիդի և ագրոքիմիկատի անվտանգությունը հիմնավորող փաստաթուղթը:
12. Նախագծի 8-րդ հոդվածի 4-րդ մասում «իրավական» բառից առաջ առաջարկում ենք լրացնել «ենթաօրենսդրական նորմատիվ» բառերը՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 5-րդ մասի 2-րդ կետը:
13. ««Սննդամթերքի անվտանգության պետական վերահսկողության մասին» օրենքում փոփոխություն կատարելու մասին» օրենքի նախագծի (այսուհետ՝ Նախագիծ 1) 1-ին հոդվածում «թվականի» բառից առաջ անհրաժեշտ է լրացնել «2014» թիվը: Բացի այդ, «բովանդակությամբ» բառն անհրաժեշտ է փոխարինել «խմբագրությամբ» բառով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի 3-րդ կետը:
14.  Նախագիծ 1-ում «և (կամ)» ձևակերպումն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 16-րդ հոդվածի 1-6-րդ մասերի պահանջները:
15. Նախագիծ 1-ի 2-րդ հոդվածի համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 3-րդ մասը, համաձայն որի՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: (…):
16.  ««Գործունեության իրականացման ծանուցման մասին» օրենքում լրացում կատարելու մասին» օրենքի նախագծի 1-ին հոդվածում «և (կամ)» ձևակերպումն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 16-րդ հոդվածի 1-6-րդ մասերի պահանջները, իսկ 2-րդ հոդվածում վերնագիրը բացակայում է, ուստի անհրաժեշտ է լրացնել «Եզրափակիչ մաս» բառերը:
Բացի այդ, որպես ուժի մեջ մտնելու ժամկետ նշվել է պաշտոնական հրապարակման օրվանից 2 ամիս հետո, սակայն «Գործունեության իրականացման ծանուցման մասին» օրենքի 24-րդ հոդվածի 4-րդ մասի համաձայն՝ նոր գործունեությունը ծանուցման ենթակա կարող է ճանաչվել դրա մասին համապատասխան օրենքը պաշտոնապես հրապարակվելուց ոչ շուտ, քան վեց ամիս հետո, բացառությամբ այն դեպքերի, երբ այդ գործունեությունը, «Լիցենզավորման մասին» Հայաստանի Հանրապետության օրենքի համաձայն, ենթակա է լիցենզավորման: Նշվածը հիմք ընդունելով՝ ուժի մեջ մտնելու ժամկետն անհրաժեշտ է վերանայել:

	17․ ՀՀ շրջակա միջավայրի նախարարություն

	1/ԼՇ/8099-2024

	1. Հաշվի առնելով գյուղատնտեսության մեջ պեստիցիդների և ագրոքիմիկատների օգտագործման անհրաժեշտությունը, չափազանց կարևոր է նախքան լիազոր պետական մարմինների կողմից դրանց շրջանառության և գործածության համար թույլատվություն տրամադրելը հնարավորինս լիարժեք ուսումնասիրել և գնահատել դրանց կիրառման հետևանքով հնարավոր բացասական ռիսկերը՝ կապված այդ նյութերի ըստ էության և նշանակության թունավոր լինելու կամ մարդու օրգանիզմում, շրջակա միջավայրի կենդանի ու անկենդան բաղադրիչներում կուտակվելու և դրանով մեծ վնաս պատճառելու հատկությունների հետ,
1. վերը նշված հանգամանքներից ելնելով կրկին առաջարկում ենք՝
1. «Բուսասանիտարիայի մասին» օրենքում, ինչպես նաև ՀՀ կառավարության 2022 թվականի հուլիսի 21-ի «Պեստիցիդների և ագրոքիմիկատների պետական գրանցման, վերագրանցման և գրանցումից հանելու կարգը սահմանելու մասին» N 1117-Ն որոշման մեջ համապատասխան փոփոխություններ կատարել այն մոտեցմամբ, որ պեստիցիդների և ագրոքիմիկատների գրանցման համար լիազորված մարմինն է առաջին հերթին պատասխանատու տվյալ գործընթացի իրականացման՝ հայտատուների ներկայացրած փաստաթղթերի, ներառյալ տվյալ արտադրանքի անվտանգության մասին ուսումնասիրությունների, փորձարկումների, փորձաքննությունների արդյունքների ուսումնասիրման, գնահատման, արտադրանքի գրանցելու կամ գրանցումը մերժելու մասին որոշումների կայացման հարցում։ Հաշվի առնելով որ նշված գործընթացը բավական բարդ է, կապված համապատասխան նեղ մասնագիտական ներուժի, գիտատեխնիկական հագեցվածության ապահովվածության անհրաժեշտության հետ, ուստի ընդունելի է, որ գործընթացին աջակցելու համար լիազոր մարմինը ներգրավի համապատասխան մասնագետներ, փորձագետներ, իսկ արտադրանքի գրանցման վերջնական որոշումների կայացմանը մասնակցություն ունենա նաև պեստիցիդների և ագրոքիմիկատների գրանցման հանձնաժողովը։
[bookmark: _Hlk174017896]Առաջարկը պայմանավորված է նրանով, որ ներկայումս գործող ընթացակարգերով գրեթե ամբողջությամբ հանձնաժողովի անդամների վրա է դրված տարվա ընթացքում ստացվող գրեթե հազարի հասնող հայտերի ու դրանց կից փաստաթղթերի փաթեթների ստուգելու պարտավորությունը և որոշումների կայացման հիմնական պատասխանատվությունը, իսկ լիազոր մարմինն ապահովում է գործընթացի կազմակերպումը, փաստաթղթաշարժը և հանձնաժողովի դրական կամ բացասական եզրակացությունների (ըստ էության՝ որոշումներ) հիման վրա գրանցում արտադրանքը կամ մերժում արտադրանքի գրանցման հայտերը։ Նկարագրված ընթացակարգն ընդունելի չէ, քանի որ հանձնաժողովը ինստիտուցիոնալ (հիմնարկային) կառույց չէ, հանձնաժողովի անդամը պետական գերատեսչության կամ այլ կազմակերպության աշխատակից է, ով իր աշխատանքային պարտականություններին զուգահեռ սուղ ժամկետներում պետք է ապահովի մեծ ծավալի հայտերի և դրանց առնչվող փաստաթղթերի լիարժեք ստուգումը, ինչն առաջացնում է խնդիրներ՝ թե պեստիցիդների գրանցման գործընթացի, և թե իր աշխատավայրում իրականացվող գործառույթների հետ կապված։ 
1. հաշվի առնելով գրանցվող պեստիցիդի և ագրոքիմիկատի անվտանգության վերաբերյալ փաստացի իրականացված հետազոտությունների, փորձաքննությունների հավաստի տվյալներ ունենալու անհրաժեշտությունը, կրկին հայտնում ենք, որ ՀՀ-ում արտադրվող (միևնույն առևտրային անվանումով, միևնույն բաղադրությամբ արդեն գրանցված) արտադրանքի գրանցման համար «Բուսասանիտարիայի մասին» օրենքի 6-րդ հոդվածով սահմանված ընթացակարգից թունաբանահիգիենիկ փորձաքննության անցկացման պահանջը հանելն ընդունելի չէ։ Եթե թունաբանահիգիենիկ փորձաքննության պահաջի հանելու պատճառը՝ ՀՀ-ում համապատասխան լաբորատորիաների բացակայությունն է, ուստի մինչև դրանց ստեղծումը, համաձայն օրենքի 8-րդ հոդվածի 3-րդ մասի՝ որպես համարժեք փորձաքննության իրականացման արդյունքներ, հնարավոր է ընդունել նաև Կառավարության որոշմամբ սահմանված երկրներում իրականացված համապատասխան փորձարկման արդյունքները։
1. Վերը նշված նախագծերի հիմնավորման մեջ նշված է, որ «գործող կարգավորումները նպաստավոր պայմաններ չեն ապահովում նույն առևտրային անվանմամբ և նույն բաղադրությամբ Հայաստանի Հանրապետությունում գրանցված պեստիցիդների և ագրոքիմիկատների արտադրության համար, ուստի անհրաժեշտություն է առաջացել սահմանել նոր պահանջներ։», ինչի հետ կապված հայտնում եմ, որ հայտատուի համար նպաստավոր պայմանների ապահովումը չպետք է լինի ի հաշիվ գրանցման համար ներկայացվող պեստիցիդի կամ ագրոքիմիկատի՝ մարդու և նրա սերունդների կյանքի, առողջության, ինչպես նաև շրջակա վրա ազդեցության վտանգավորությունը ստուգելու և արդյունքները փաստաթղթավորելու պահանջների չեղարկման, հակառակ պարագայում պետական լիազոր մարմինն առանց տվյալ արտադրանքի անվտանգության վերաբերյալ որևէ փաստացի իրականացված հետազոտությունների, փորձարկումների արդյունքներ ստանալու թույլատրելու է տվյալ արտադրանքի շրջանառությունը՝ փորձարկման ենթակա դարձնելով տվյալ արտադրանքի գործածության մեջ ներգրավված անձանց և այդ նյութերի կիրառմամբ արտադրված գյուղմթերքը սպառողներին, ինչպես նաև այդ նյութերի հետ շփում ունեցող կենդանիներին և բույսերին,
1. հաշվի առնելով շրջանառության համար թույլատրվող արտադրանքի անվտանգությունը հիմնավորելու կարևորությունը, ընդունելի չէ «Սննդամթերքի անվտանգության պետական վերահսկողության մասին» օրենքում փոփոխություն կատարելու մասին» օրենքի նախագծի 1-ին հոդվածով նշված օրենքի խմբագրվող 18-րդ հոդվածի 1-ին և 2-րդ մասերով առաջարկվող փոփոխություններն, ըստ որոնց որոշ դեպքերում չեղարկվում է ներմուծվող խմբաքանակի համար՝ փորձարկման լաբորատորիայի կողմից տրամադրված փորձարկման արդյունքներն արձանագրած փաստաթուղթը և այն պեստիցիդի կամ ագրոքիմիկատի ներմուծվող խմբաքանակին նույնականացնող փաստաթուղթը ներկայացնելու պահանջը։

	










Ընդունվել է։
Օրենքի ընդունումից հետո կմշակվեն համապատասխան ենթաօրենսդրական իրավական ակտերի նախագծերը՝ անհրաժեշտ փոփոխություններով։




























Ընդունվել է





























Չի ընդունվել։
Նախագծի 1-ին հոդվածով խմբագրվող 18-րդ հոդվածի 1-ին և 2-րդ մասերով սահմանված դրույթների մշակվել են՝ հաշվի առնելով այն հանգամանքը, որ հաճախ պեստիցիդներ կամ ագրոքիմիկատներ արտադրող ընկերությունները, մասնավորապես եվրոպական, ամերիկյան, ճապոնական և այլ առաջավոր պետություններում արտադրված կամ գրանցված արտադրանքը ստուգվում և գրանցվում է հեղինակավոր և մասնագիտացված միջազգային ինստիտուտների կողմից, որոնց դեպքում Հայաստանի Հանրապետությունում ներպետական գործող բարդ ընթացակարգերով պեստիցիդների կամ ագրոքիմիկատների «կրկնակի փորձաքննության» արդյունքով դրանց ներմուծումը նպատակահարմար և արդյունավետ վարչական գործիք չէ։ Ուստի, նշված դրույթներով նախատեսվել են իրավական մեխանիզմներ, որոնց համաձայն՝ ՀՀ կառավարության որոշմամբ սահմանված ցանկում ներառված երկրներում արտադրված կամ գրանցված պեստիցիդներն ու ագրոքիմիկատները Հայաստանի Հանրապետություն ներմուծվեն առանց փորձաքննության։


	18․ ՀՀ առողջապահության նախարարություն
	22․07․2024թ․

	
	ԱԱ/19/20972-2024

	Ի պատասխան Ձեր 2024 թվականի թիվ 01/11533-2024 գրության հայտնում եմ, որ քննարկվել է Ձեր կողմից ներկայացված ՀՀ «Բուսասանիտարիայի մասին» օրենքում փոփոխություններ և լրացումներ կատարելու մասին ՀՀ օրենքի նախագծի լրամշակված տարբերակը, որի դրույթները հիմնականում ընդունելի են։
Առաջարկում ենք նախագծի լրամշակված տարբերակի 6-րդ հոդվածի (Պեստիցիդների և ագրոքիմիկատների գրանցումը, վերագրանցումը և գրանցումից հանելը) 4-րդ մասի 5,6,7 կետերում ավելացնել «Պեստիցիդների համար» բառակապակցությունը։
Նախագծի 1-ին հոդվածի 4-րդ մասով կատարվում է լրացում, համաձայն որի՝ արտադրողը ֆիզիկական կամ իրավաբանական անձն է, որն իրականացնում է պեստիցիդների և ագրոքիմիկատների արտադրություն և պատասխանատվություն է կրում իր արտադրանքի վերաբերյալ օրենսդրությամբ սահմանված պահանջների պահպանման համար։
ՀՀ քաղաքացիական օրենսգրքի համաձայն՝ իրավաբանական անձ է համարվում այն կազմակերպությունը, որը, որպես սեփականություն, ունի առանձնացված գույք և իր պարտավորությունների համար պատասխանատու է այդ գույքով, կարող է իր անունից ձեռք բերել ու իրականացնել գույքային և անձնական ոչ գույքային իրավունքներ, կրել պարտականություններ, դատարանում հանդես գալ որպես հայցվոր կամ պատասխանող: 
«Անհատ ձեռնարկատիրոջ մասին» ՀՀ օրենքի համաձայն՝ անհատ ձեռնարկատերն այն ֆիզիկական անձն է, որն իրավունք ունի, առանց իրավաբանական անձ կազմավորելու, ինքնուրույն, իր անունից և իր ռիսկով իրականացնել գործունեություն, որի հիմնական նպատակը գույք օգտագործելուց, ապրանքներ վաճառելուց, աշխատանքներ կատարելուց կամ ծառայություններ մատուցելուց շահույթ (եկամուտ) ստանալն է:
Հետևաբար, առաջարկում ենք նախագծում «ֆիզիկական անձ» հասկացության փոխարեն կիրառել «անհատ ձեռնարկատեր» բառերը։

Միևնույն ժամանակ, նշենք, որ պեստիցիդները ագրոքիմիկատների խումբ են, որոնք չեն տարանջատվում ագրոքիմիկատներից: Ագրոքիմիական նյութերը, կրճատված գյուղատնտեսական քիմիական նյութերը օգտագործվում են արդյունաբերական գյուղատնտեսության մեջ: Ագրոքիմիան վերաբերում է բիոցիդներին և սինթետիկ պարարտանյութերին: Այն կարող է ներառել նաև հորմոններ և աճի այլ քիմիական նյութեր: Ի տարբերություն բոլոր մնացած քիմիական միացությունների, դրանք կանխամտածված են մտցվում շրջակա միջավայր, օժտված են բարձր կենսաբանական ակտիվությամբ, այսինքն պետք է ազդեն կենդանի օրգանիզմների վրա և այլն: 
Ուստի, առաջարկում ենք․
1. նախագծից հանել բոլոր այն դրույթները, որոնք նախատեսում են ագրոքիմիկատը գրանցել առանց թունաբանական-հիգիենիկ գնահատման:








1. Նախատեսել դրույթներ, որոնք ուղղված կլինեն ռեգլամենտացիայի կոմիտեի ստեղծմանն ու գործունեությանը: 

	



Ընդունվել է։



Ընդունվել է։




























Չի ընդունվել, քանի որ Նախագծում միայն գոմաղբի, բուսահողի, թռչնաղբի, կենսահումուսի, կենսահեղուկի, տորֆի, կոմպոստների և օրգանական ծագման այլ ագրոքիմիկատների գրանցումն է կատարվելու առանց թունաբանահիգիենիկ գնահատման, որոնք չեն հանդիսանում սինթետիկ պարարտանյութեր։

Չի ընդունվել, քանի որ անհասկանալի է ինչ ռեգլամենտացիայի կոմիտեի ստեղծման մասին է խոսքը։


	
	







